
"ᓄᓇᖃᕐᖄᓯᒪᔪᑦ ᐃᓄᖁᑎᖏᑦ ᐱᒍᓐᓇᐅᑎᖃᕐᖁᑦ 

ᖃᓄᐃᓕᖓᒍᒪᓂᕐᒥᓂᒃ ᓯᕗᓪᓕᐅᔭᐅᖁᔭᒥᓂᓗ ᖃᓄᐃᓗᕈᑎᑦᓴᓂᓗ 

ᑲᔪᓯᑎᑦᓯᒍᓐᓇᖁᑦ ᐱᒍᓐᓇᕆᐊᓕᒻᒥᓂᑦ. ᐱᓗᐊᕐᑐᒥᒃ, ᓄᓇᖃᕐᖄᓯᒪᔪᑦ 

ᐃᓄᖏᑦ ᐱᒍᓐᓇᐅᑎᖃᕐᖁᑦ ᐃᓚᐅᖃᑕᐅᑦᓯᐊᓗᑎᑦ 

ᖃᓄᐃᓕᖓᒍᑎᑦᓴᓂᑦ ᐃᓗᓯᕐᒥ, ᐃᓪᓗᖃᕐᓂᒥ ᐊᓯᖏᓐᓂᓗ 

ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓄᓕᖓᔪᓂᑦ ᐊᒻᒪᓗ ᐃᓅᖃᑎᒌᓄᓕᖓᔪᓂᑦ 

ᐃᑲᔪᕐᓯᒍᑎᓄᓕᖓᔪᓂᑦ ᓱᕐᕋᑕᐅᒍᑎᒥᓂᑦ ᐊᒻᒪᓗ, ᐱᕕᓕᒫᖓᒍᑦ, 

ᐊᐅᓚᑦᓯᓗᑎᑦ ᑖᒃᑯᓂᖓ ᐃᑲᔪᕐᓯᒍᑎᓂᑦ ᓇᒻᒥᓂᖅ ᐱᒍᑦᔨᒍᑎᒥᑎᒍᑦ" 

(ᔪᓀᑕᑦ ᓀᑎᐊᓐᔅ ᐅᖃᕐᓯᒪᕗᑦ ᐱᒍᓐᓇᐅᑎᖏᓐᓂᑦ ᓄᓇᖃᕐᖄᓯᒪᔪᑦ 

ᐃᓄᖁᑎᖏᑦ, ᐊᓪᓚᓯᒪᔪᖅ 23) 

1. ᐱᒋᐊᕈᑎᒃ 

ᐱᑦᔪᑎᖓ ᑖᑦᓱᒪ ᓀᓪᓕᑎᕐᓯᒪᔪᖅ ᑐᑭᓯᓇᕐᑎᓯᓗᑎᑦ ᑲᒥᓯᐊᓐᒧᑦ ᐊᑕᐅᓯᖕᖑᑎᕐᓯᒪᔪᒥᒃ 

ᑕᑯᓐᓇᐅᔮᕈᓯᖓᓂᒃ ᖃᓄᐃᓗᕆᐊᒍᑎᐅᓂᐊᕐᑐᓂᑦ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓄᑦ 

ᑲᒪᒍᓐᓇᓯᓗᑎᑦ ᑭᖕᖑᒪᖏᔭᐅᔪᓂᑦ ᓄᓇᕕᒻᒥ ᐃᓄᖁᑎᖏᓐᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᒍᑎᓂᑦ. ᑌᒣᒻᒪᑦ, ᐱᕙᓪᓕᐊᑎᑦᓯᓯᒪᓕᕐᖁᑦ ᑕᒪᒋᓐᓂᑦ ᐱᒍᑦᔨᒍᑎᓂᑦ ᐃᓪᓗᖃᑎᑦᓯᓂᕐᑎᒍᓗ 

2007ᒥᓂᑦ, ᑭᖑᓂᐊᒍᑦ ᑲᒪᔩᑦ ᑲᑎᖕᖓᓂᖃᕐᑐᕕᓂᐅᑎᓪᓗᒋᑦ ᐊᐅᒡᒍᓯᒥ ᑰᑦᔪᐊᒥ. ᑖᒃᑯᐊ 

ᐱᕙᓪᓕᐊᑕᐅᓂᖏᑦ ᓱᑲᓯᐅᒥᓯᒪᓕᕐᖁᑦ 2013ᒥᓂᑦ, ᑐᖕᖓᕕᖃᕐᓱᑎᑦ ᐅᓐᓂᑑᑎᓕᐊᕕᓂᕐᓂᑦ 

ᐸᕐᓀᕈᑎᒥᒃ ᓄᓇᕕᒻᒧᓕᖓᔪᒥᒃ ᐊᒻᒪᓗ ᐸᕐᓇᓯᒪᐅᑎᐅᑉ ᑐᓴᕐᑎᓯᒍᑎᓕᐊᕕᓂᖏᑦ. ᑌᒣᒐᓗᐊᕐᑎᓗᒋᑦ, 

ᐊᒥᓲᕗᑦ, ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᒻᒥ ᑲᔪᓯᑦᓯᐊᑐᒥᒃ ᐱᒍᑦᔨᒍᓐᓇᖏᓪᓚᑦ ᐃᓗᓯᕐᒧᑦ 

ᖃᓄᐃᒍᑎᐅᔪᓂᑦ ᒫᓐᓇᐅᑎᓪᓗᒍ ᐅᐃᒪᓇᕐᑐᓕᕐᖁᖅ 

ᐃᓱᒪᒋᔭᖃᕐᖁᒍᑦ ᑎᒥᖁᑎᖓ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐱᓀᓗᑕᖃᕆᐊᖓᓂᒃ 

ᑖᕗᖓᐅᓕᒍᓐᓇᑐᓂᑦ ᐱᒍᑦᔨᓂᕐᒧᑦ. ᑖᕗᖓᐅᓕᒍᓐᓇᑐᑦ, ᐱᑦᔪᑎᖃᕐᓱᓂ ᐱᒍᑦᔨᕕᒃ ᐱᓇᓱᑦᑎᖃᕐᒪᑦ 

ᐃᓄᑐᐃᓐᓇᐅᖏᑦᑐᓂᑦ ᐱᓇᓱᑦᑎᒪᕆᓐᓂᑦ ᐱᒍᑦᔭᐅᒍᑎᐅᓪᓚᕆᒋᐊᓕᓐᓂᑦ ᓄᓇᕕᒻᒥ. ᑖᕗᖓᐅᓕᒍᓐᓇᑐᑦ, 

ᐱᑦᔪᑎᖃᕐᓱᓂ ᐱᒍᑦᔨᕕᒃ ᐅᓄᕐᑐᒪᕆᓐᓂᑦ ᐊᐅᓪᓚᑎᑦᓯᓱᖑᒻᒪᑦ ᐃᓄᓐᓂᑦ ᐊᑐᕐᑎᓂᑦ 

ᐋᓐᓂᐊᓯᐅᕐᑕᐅᒋᐊᕐᑐᓱᑎᑦ ᑐᖓᓕᖏᓐᓂᑦ ᐱᖓᔪᖏᓐᓂᑦ ᑐᑭᓕᕆᑦᑐᓂ ᐱᒍᑦᔨᒍᑎᓂᑦ ᒪᓐᑐᕆᐊᓪᒧᑦ. 

ᑐᑭᓯᓇᑦᓯᐊᖁᖅ ᓱᕐᕋᑕᐅᒻᒪᕆᑦᑑᒃ ᑕᒪᒋᒃ ᐱᒍᑦᔭᐅᓯᐊᕐᓂᖅ ᐊᒻᒪᓗ ᐊᑐᐃᓐᓇᐅᑎᑦᓯᓂᖅ ᐱᒍᑦᔨᒍᑎᓂᑦ, 

ᓄᐃᑦᓯᒍᑎᐅᑦᓱᓂᓗ ᖃᓂᖕᖏᑕᒋᕐᐸᓕᐊᓂᖏᓐᓂᑦ ᐃᓗᓯᓕᕆᓂᕐᒥ ᐱᒍᑦᔨᕕᒃ ᐃᓄᓐᓂᓗ ᐊᑐᕐᑎᐅᔪᓂᑦ. 

ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᓄᖑᑎᕆᒐᓱᒃᑯᑦ ᐊᕝᕕᐊᓗᑕᐅᔪᓂᑦ ᐊᐅᓚᑕᐅᓗᓂ ᐃᓗᓯᓕᕆᓂᕐᒥᒃ 

ᐃᓄᓕᕆᓂᕐᒥᓗ ᐱᒍᑦᔨᕕᒻᒥ ᓄᓇᕕᒻᒥᐅᓄᑦ, ᑐᖕᖓᕕᖃᕐᓗᑎᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᓂᒃ. ᑖᓐᓇ ᓇᒻᒥᓂᖅ ᐊᐅᓚᑦᓯᒍᓐᓇᓯᓂᖅ ᐅᕙᑦᑎᓄᓕ ᑲᔪᓯᒍᓐᓇᓯᑎᑦᓯᓚᖓᔪᕆᔭᕗᑦ 

ᐋᕐᕿᒋᐊᕐᓂᒥᒃ ᓈᒻᒪᓈᑦᓯᐊᓕᐅᒥᓗᑎᓗ ᐱᒍᑦᔨᒍᑏᑦ, ᐱᓗᐊᕐᑐᒥᒃ ᐃᓱᒪᒃᑯᑦ ᐃᓅᖃᑎᒌᓐᓂᑎᒍ 

ᐱᒍᑦᔨᒍᑎᓂᑦ ᐊᑐᐃᓐᓇᐅᑎᑕᐅᔪᓂᑦ. ᐱᒍᓐᓇᓯᐊᕐᓂᖏᑦ ᑐᓂᒪᑦᓯᐊᓂᖏᑦ ᐱᓇᓱᑦᑏᑦ ᐱᓇᓱᑦᑎᒪᕇᓗ 

ᐱᒍᑦᔨᕕᒻᒥ, ᑕᒪᒋᒃ ᐃᓄᑐᐃᓐᓇᐅᓂᖅ ᐃᓄᑐᐃᓐᓇᐅᖏᑦᑐᐃᓗ, ᐃᓱᒫᓗᒍᑕᐅᖕᖏᓚᖅ ᑕᒫᓂ, ᑭᓯᐊᓂ 

ᖃᓄᐃᓗᕐᓗᑎᑦ ᐊᑐᐃᓐᓇᐅᓕᐅᒥᑎᑦᓯᓚᖓᕙᑦ ᐱᒍᑦᔨᒍᑎᓂᑦ ᓄᓇᕕᒻᒥᐅᑦ 

ᐱᒍᑦᔭᐅᒍᑎᒋᒍᓐᓇᕆᐊᓕᖏᓐᓂᑦ. ᑖᒃᑯᐊ ᖃᓄᐃᓗᕈᑎᐅᔪᑦ - ᐱᒋᐊᕐᑎᓯᓂᖅ ᐊᑦᔨᖃᖕᖏᑐᒥᒃ 

ᐱᓇᓱᑦᑎᖃᕐᓂᓂ ᓄᓇᖁᑎᖓᑕ ᓯᓚᑖᓂ ᐱᓯᒪᔪᓂᑦ ᐃᑲᔪᕐᓯᔭᐅᑎᑦᓱᑎᓗ ᐱᒍᑦᔨᔭᐅᑦᓱᑎᑦ ᓯᓚᑖᓂ 

ᓄᓇᖁᑎᖓᑕ - ᒪᓐᓇᓯᐅᑎᑦᓴᓕᐊᖑᓐᓂᖁᑦ ᓅᑕᐅᕙᓪᓕᐊᓚᖓᑎᓪᓗᒋᑦ ᐃᓱᒪᒋᔭᐅᓐᓂᖁᑦ ᑕᒪᒋᓐᓄ 

ᑯᐯᒃᒧᑦ ᐃᓄᓐᓄᓗ ᐊᖏᖃᑎᒌᒐᓱᑦᑐᕕᓂᕐᓄᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᖓᓂ. 

ᑐᑭᓯᓇᑦᓯᐊᓕᕐᖁᖅ ᖃᓄᐃᓗᕈᓯᐅᔪᑦ ᐃᓂᓪᓚᖓᒍᓯᐅᓕᕐᑐᑦ ᐃᓱᐃᓗᑕᐅᒋᐊᖏᑦ ᐋᕐᕿᒋᐊᕈᒪᕙᕗᑦ 

ᓲᓱᑦᓴᓯᐊᕐᓂᓴᓂᑦ ᐱᒍᓐᓇᐅᑎᖏᓐᓂᑦ ᐊᓪᓚᓯᒪᔪᓂᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᓂ, ᓄᐃᑦᓯᒍᓐᓇᓯᓗᑕ ᐱᕕᓕᒫᖓᒍᑦ ᓯᕗᓪᓕᖏᓐᓂ ᑐᑭᓕᕇᑦᑐᓂ ᐃᓄᓐᓂᑦ 

ᐱᓇᓱᑦᑎᒪᕆᓐᓂᑦ, ᐊᒻᒪᓗ ᐱᒍᑦᔨᒍᓐᓇᓯᓗᑕ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑎᓂᑦ ᓄᓇᖁᑎᖓᓂ ᓄᓇᕕᒻᒥ, 

ᑎᒥᒃᑯᑦ ᐃᓱᒪᒃᑯᑦ-ᐃᓅᖃᑎᒌᓄᓕᖓᔪᓂᑦ.  

 

2. ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 

ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐊᑦᔨᖃᖕᖏᑐᖅ ᑎᒥᐅᔪᖅ ᐃᓕᑕᕆᔭᐅᒍᑎᖓ ᑐᖕᖓᕕᖃᕐᓱᓂ 

ᐊᒥᓱᒐᓚᓐᓂᑦ, ᓯᕗᓪᓕᖓ ᐱᖁᔭᑎᒍᑦ ᑐᖕᖓᕕᖓ ᓄᐃᑕᐅᒍᑎᕕᓂᖓ ᑖᒃᑯᑎᒍᓇᓗ 

ᑲᒪᒋᔭᑦᓴᔭᖃᖏᓐᓇᑐᖅ ᐅᓪᓗᒥ. ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ, ᐊᑎᓕᐅᕈᑎᕕᓂᖅ 

ᓄᕕᒻᐱᕆ 11, 1975ᒥ, ᐊᓪᓚᓯᒪᔪᑦ ᓵᑉᑕ 15, ᓄᐃᑦᓯᔪᖅ ᐊᐅᓚᑦᓯᒍᓯᐅᓂᐊᕐᑐᒥᒃ ᐱᒍᑦᔨᓂᕐᒥᒃ 

ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᓄᓇᕕᓕᒫᒥ, ᐅᖃᕐᓗᒋᑦ, ᓄᓇᖁᑎᖓ ᐱᖓᔪᓪᓗᐊᑲᓴᖓ ᑯᐯᒃᓕᒫᖅ 

ᓄᓇᖁᑎᖓᓂ. 

2.1. ᐱᖁᔭᑎᒍᑦ ᑐᖕᖓᕕᖓ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᒃ ᐊᖏᖃᑎᒌᓐᓂᒍᓗᑐᐃᓐᓇᐅᖏᑦᑐᖅ ᑲᕙᒪᒃᑯᖏᓪᓗ 

ᑯᐯᒃᒥ ᑲᓇᑕᒥᓗ. ᐊᖏᖃᑎᒋᒍᑎᐅᔪᖅ, ᓄᐃᑕᕕᓂᖅ ᐊᖏᖃᑎᒌᓐᓂᖃᕐᑎᓗᒋᑦ ᐃᓄᐃᑦ 

ᓄᓇᖁᑎᖓᓄᓕᖓᔪᓂᑦ. ᓇᓪᓕᑐᐃᓐᓇᖓᑎᑐᑦ ᐊᖏᖃᑎᒌᒍᑎᐅᔪᖅ ᐃᓄᐃᑦ ᐱᒍᓐᓇᐅᑎᖏᓐᓄᓕᖓᔪᓂ, 

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᒃ ᐊᓯᑦᔨᒋᐊᕐᑕᐅᒍᓐᓇᖏᓪᓚᖅ ᓇᓪᓕᑐᐃᓐᓇᖏᓐᓄᑦ ᑯᐯᒃ 

ᐱᖁᔭᖏᓐᓄᑦ, ᐱᒻᒪᕆᐅᑎᑕᐅᑦᓱᓂ ᑲᓇᑕᒥ ᐱᖁᔭᖏᓐᓂᑦ ᓲᖑᓕᕆᑦᑐᓂ, ᓲᖑᓂᖓ ᐊᑦᔨᒋᔭᐅᔪᖅ 

ᐊᖏᖃᑎᒌᒍᑎᒃ ᐱᖁᔭᖅ ᑐᖕᖓᕕᐅᓂᐊᕐᑐᖅ 1982ᒥᓂᑕᖅ ᐊᒻᒪᓗ ᐱᐅᓯᖏᑦ ᑐᖕᖓᕕᖏᓪᓗ. 

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ ᓄᐃᑦᓯᓂᕐᖁᖅ ᑲᑎᕕᒃ ᓄᓇᓕᓕᒫᓂ ᑲᑎᖕᖓᔨᓂᑦ 

ᐃᓗᓯᓕᕆᓂᕐᒥ ᐃᓄᓕᕆᓂᕐᓂᓗ. ᐊᑎᖓ ᑭᓯᐊᓂ ᐊᓯᑦᔨᓯᒪᔪᖅ ᐋᕐᕿᒋᐊᕐᑕᐅᓱᓂ ᓄᐃᑕᐅᓕᕐᓂᕋᒥᓂ, 

ᐊᑎᕐᑖᓱᓂ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ, ᐱᖁᔭᑎᒍᑦ ᐊᓪᓚᓯᒪᔪᑦ ᔦᒻᔅ ᐯ ᐊᒻᒪᓗ ᑯᐯᒃ 

ᑕᕐᕋᖓᓂ ᐊᖏᖃᑎᒌᒍᑎᖓᓂ ᓲᖑᓂᕐᓴᐅᖏᓐᓇᖁᑦ ᑯᐯᒃᒥ ᐱᖁᔭᖏᓐᓂᑦ, ᐃᓚᐅᑎᓪᓗᒍ ᐱᖁᔭᖅ 

ᐃᓗᓯᓕᕆᓂᕐᒥ ᐱᒍᑦᔨᒍᑎᖏᓐᓂᑦ ᐊᒻᒪᓗ ᐃᓄᓕᕆᓂᕐᒧᓕᖓᔪᓂᑦ. ᑐᑭᓯᓇᕐᑎᓯᒻᒥᔪᖅ ᓱᒐᒥ ᐱᖁᔭᖅ 

ᐊᓯᑦᔩᒋᐊᕐᓂᐅᓯᒪᔪᖅ ᐃᓂᓪᓚᖓᒍᓯᖓᓂ ᐊᐅᓚᑕᐅᒍᓯᖓᓂᓗ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᕕᖓᓂᒃ, ᐱᓗᐊᕐᑐᒥ ᐲᕐᑕᐅᑎᓪᓗᒋᑦ ᓄᓇᓕᓕᒫᓂ ᐱᒍᑦᔨᒍᑎᐅᔪᑦ 2015ᒥ, ᓄᓇᕕᒻᒥ 

ᐃᓗᓯᓕᕆᓂᕐᒥ ᑲᑎᒪᔨᖏᓐᓄᓕᖓᖕᖏᑐᖅ.  

ᐊᑦᔨᖃᖕᖏᑐᓂᖓᓄᑦ ᐃᓕᑕᕆᔭᐅᒍᑎᖓ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐃᓗᓕᑕᖃᕐᓱᓂ 

ᐱᒍᓐᓇᐅᑎᓂᑦ ᑲᒪᒋᒋᐊᓕᖏᓐᓂᓗ. ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᓂ 

ᐊᓪᓚᓯᒪᔪᖃᕐᒥᔪᖅ ᐊᑦᔨᖃᖕᖏᑐᓂᑦ ᑲᒪᒋᒋᐊᓕᖏᓐᓂᑦ ᑲᕙᒪᖓᑕ ᑯᐯᒃ. ᐅᑦᑑᑎᒋᓗᒍ, "[...] ᑯᐯᒃ 

ᐃᑉᐱᒍᓱᒋᐊᖃᕐᒥᔪᖅ, ᐱᕕᓕᒫᖓᒍᑦ, ᐅᖁᒣᑦᑐᑯᕈᑎᒋᔭᐅᔪᓂᑦ ᑲᒪᒋᔭᐅᓂᖏᓐᓂᑦ ᐃᓪᓗᖁᑎᖏᑦ 

ᐱᒍᑦᔨᒍᑎᖏᓪᓗ ᐅᑭᐅᕐᑕᑐᒥ: [...] ᐱᓇᓱᒐᑦᓴᖃᕐᑎᓯᓗᑎᑦ ᐱᕕᑦᓴᖃᕐᑎᓯᓗᑎᓗ ᐳᕐᑐᓂᕐᓴᓂᑦ 

ᐱᓇᓱᒍᓐᓇᓯᑎᓗᒋᑦ ᓄᓇᖃᕐᖄᓯᒪᔪᑦ ᐃᓄᖁᑎᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ 

ᐊᒻᒪᓗ ᐃᓕᓐᓂᐊᕋᑦᓴᓂᑦ ᐃᓕᓐᓂᐊᑎᖃᑦᑕᓗᒋᑦ ᐊᓂᒍᑎᒍᓐᓇᓂᐊᕐᒪᑕ ᐊᕝᕕᐊᓗᑕᐅᔪᓂᑦ ᓱᕐᕃᒍᓐᓇᑐᓂᑦ 

ᐱᓇᓱᒐᖏᓐᓂᑦ ᐳᕐᑐᓂᕐᓴᓂᓗᓐᓃᑦ ᐱᓇᓱᒐᕐᑖᒍᑎᒋᒍᓐᓇᑕᖏᓐᓂᑦ [...]". (ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓ, 15.0.21) 

ᐊᕐᕌᒍᕐᓂ ᓯᕗᓂᑦᑎᓂ, ᐃᒻᒥᓂᕿᒍᓐᓇᓂᖅ ᐃᓱᒪᒥᑦᓯᐊᓂᕐᓗ ᐊᖏᕈᑕᐅᓯᒪᔪᓂ ᔦᒻᔅ ᐯ ᐊᒻᒪᓗ ᑯᐯᒃ 

ᑕᕐᕋᖓᓂ ᐊᖏᖃᑎᒌᒍᑎᖓᓂ ᐱᒍᓐᓇᑎᑦᓯᒋᐊᖃᕐᖁᖅ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂᑦ 

ᐱᕕᑦᓴᖃᕐᑎᓯᓗᓂ ᐱᐅᓯᐅᒥᒋᐊᕈᑎᐅᓗᓂ ᑲᒪᒋᔭᖃᕈᓯᕐᓂᑦ ᑭᖕᖑᒪᖏᔭᐅᔪᓂᑦ ᓄᓇᕕᒻᒥᐅᓄᑦ 

ᐊᓯᑦᔩᒋᐊᒻᒪᕆᓐᓂᑎᒍᑦ ᐊᒻᒪᓗ ᐱᖁᔭᑎᒍᑦ ᐃᑲᔪᕐᓯᒍᑎᓂᑦ ᐊᑐᐃᓐᓇᐅᔪᓂᑦ. 

2.2. ᑎᓕᔭᐅᒪᒍᑎᖓ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᑦ 

ᑎᓕᔭᐅᒪᒍᑎᖓ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐃᑲᔪᕐᓯᓗᑎᑦ ᐱᕙᓪᓕᐊᑎᑕᐅᓂᖏᓐᓂᑦ, 

ᐱᐅᓯᐅᒥᒋᐊᕐᑎᓯᓂᕐᒥᒃ ᐃᓗᓯᕐᓱᓯᐊᕐᕈᑎᑦᓴᖏᓐᓂᑦ ᖃᓄᐃᖕᖏᓯᐊᕈᑎᑦᓴᖏᓐᓂᑦ ᐃᓄᐃᑦ ᓄᓇᕕᒻᒥ 

ᐊᑐᐃᓐᓇᐅᑎᑦᓯᓗᑎᓗ ᐃᓗᓯᓕᕆᓂᕐᒥ ᖃᓄᐃᖕᖏᓯᐊᕐᓂᒥᓗ ᐱᒍᑦᔨᒍᑎᓂᑦ ᐋᕐᕿᒋᐊᕐᓯᒪᓗᑎᑦ 

ᐃᓄᖁᑎᖏᑦᑕ ᑭᖕᖑᒪᒋᔭᖏᓐᓄᑦ ᐊᑦᔨᐅᖏᑦᑐᓂᖏᓐᓄᓗ. ᑐᕌᒐᖓ ᑲᒪᒋᔭᖃᕐᓗᑎᑦ 

ᐱᓇᓱᖃᑎᖃᑦᓯᐊᓗᑎᑦ ᐃᓗᓯᓕᕆᓂᕐᒥ ᐱᒍᑦᔨᕕᓐᓂᑦ ᑲᒪᒋᔭᑦᓴᔭᓕᓐᓂᑦ ᐱᒍᑦᔨᓂᕐᓂᑦ ᐅᑦᑑᑎᒋᓗᒋᑦ 

ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᒃ ᐊᒻᒪᓗ ᐃᓅᓕᑦᓯᕕᒃ ᐋᓐᓂᐊᕕᒃ, ᓄᓇᓕᒻᒥᓗ ᑎᒥᐅᔪᑦ 

ᐱᓇᓱᖃᑎᑦᓴᔭᕗᓪᓗ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᒧᑦ, ᐃᓅᖃᑎᒌᓄᓕᖓᔪᑦ, ᐃᓗᕐᕈᓯᒧᓕᖓᔪᑦ, 

ᐃᓕᓐᓂᐊᓂᓕᕆᓂᖅ ᐊᒻᒪᓗ ᓄᓇᓕᒻᒥ ᐱᒍᑦᔨᒍᑏᑦ. ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 

ᐅᖄᖃᑎᒌᓐᓂᖃᓲᖑᕗᖅ ᑐᕐᖃᑕᕐᕕᖓᓂᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᖑᑦᔨᕕᖓᓂᒃ ᐊᒻᒪᓗ 

ᑲᒪᒋᔭᑦᓴᔭᖃᕐᓱᑎᑦ ᑐᑭᓯᒪᖃᑎᒌᓐᓂᖏᓐᓂᒃ ᒪᕐᕉᒃ ᐋᓐᓂᐊᕖᒃ. 

ᑲᔪᓯᑎᑦᓯᓗᑎᑦ ᑎᓕᔭᐅᒪᐅᑎᖃᕐᒪᑕ, ᓄᓇᓕᓕᒫᓂ ᑲᑎᖕᖓᔨᖏᑦ ᐃᒣᓗᕐᑐᓴᐅᕗᑦ: 

 ᓄᐃᑦᓯᓗᑎᑦ ᖃᐅᔨᒍᑎᐅᓂᐊᕐᑐᓂᑦ ᑐᑭᓯᒍᑎᐅᓗᑎᓗ ᑭᖕᖑᒪᒋᔭᐅᔪᓂᑦ ᐃᓄᖁᑎᖏᓐᓄᑦ 

ᓄᓇᓕᓐᓄᓗ ᐃᓗᓯᓕᕆᓂᕐᒧᑦ ᖃᓄᐃᖕᖏᓯᐊᕐᓂᒧᓕᖓᔪᓂᓗ; 

 ᖃᓄᐃᓗᕈᑎᑦᓴᓂᑦ ᐸᕐᓀᓗᑎᑦ ᑭᖕᖑᒪᒋᔭᐅᔪᓂᑦ ᑐᖕᖓᕕᖃᕐᓗᑎᑦ ᒪᓕᓪᓗᑎᓗ ᐃᓄᐃᑦ 

ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ; 

 ᓲᓱᒋᔭᐅᑦᓯᐊᑎᓗᒋᑦ ᓴᐳᒻᒥᔭᐅᓗᑎᓗ ᐊᑐᕐᑏᑦ ᐱᒍᓐᓇᕆᐊᓕᖏᑦ; 

 ᖃᓄᐃᓗᕈᑎᑦᓴᓕᐅᕐᓗᑎᑦ ᓴᐳᒻᒥᓂᐊᕐᑐᓂᑦ ᓇᐅᓕᒫᑦ ᐃᓗᓯᓕᕆᔭᐅᒋᐊᖃᕐᓂᖏᓐᓂᑦ 

ᐃᓗᓯᕐᓱᓯᐊᕈᑎᓂᓗ; 

 ᐊᑐᐃᓐᓇᐅᑎᑦᓯᓗᑎᑦ ᐱᒍᑦᔨᒍᑎᓂᑦ ᐃᓄᖁᑎᖏᓐᓄᑦ, ᐊᒻᒪᓗ ᐊᑐᓂ ᓄᓇᓕᓐᓄᑦ; 

 ᐊᑕᐅᑦᓯᑯᓕᕐᑎᑕᐅᑎᓗᒋᑦ ᐱᒍᑦᔨᒍᑏᑦ ᓄᓇᖁᑎᖓᑕ ᓯᓚᑖᓂᑦᑐᑦ; 

 ᐊᐅᓚᑕᐅᓗᑎᑦ ᐃᑲᔪᕐᓯᒍᑏᑦ ᐃᒻᒪᖃᐅᑎᖃᖕᖏᑐᑦ ᐃᓗᓯᓕᕆᓂᕐᒥ ᐃᑲᔪᕐᓯᒍᑏᑦ; 

 ᑲᒪᒋᔭᖃᕐᓗᑎᑦ ᑲᒪᒋᔭᑦᓴᒥᓂᑦ ᐱᖁᔭᑎᒍᑦ ᐋᓐᓂᐊᕕᓕᐊᓚᐅᕋᑎᒃ ᐅᐃᒪᓇᕐᓯᔪᖃᕐᐸᑦ 

ᐱᒍᑦᔨᒍᑎᓂᑦ; 

 ᐊᕕᑦᑐᓗᒋᑦ ᑮᓇᐅᔭᕐᑑᑎᑦᓴᓕᐊᕕᓃᑦ ᐊᑐᐃᓐᓇᐅᑎᑕᐅᔪᑦ ᐃᓗᓯᓕᕆᓂᕐᒥ ᐋᓐᓂᐊᕖᓐᓄ 

ᓄᓇᓕᓐᓂᓗ ᑎᒥᐅᔪᓄᑦ ᑎᓕᔭᐅᒪᒍᑎᒥᓂᒃ ᑲᔪᓯᑎᑦᓯᒍᓐᓇᓂᐊᕐᒪᑕ; 

 ᒪᓕᑦᑕᐅᑎᑦᓯᐊᓗᒋᑦ ᖃᓄᐃᓗᕈᑎᑦᓴᓕᐊᕕᓃᑦ ᐸᕐᓀᑕᐅᒪᔪᑦ ᐊᒻᒪᓗ ᖃᐅᔨᓴᕐᓗᑎᑦ 

ᑎᑭᐅᑎᒐᓗᐊᕐᒪᖔᑕ ᐊᑐᐃᓐᓇᐅᑎᑦᓯᓂᕐᒧᑦ, ᐃᓚᐅᑎᑦᓯᓂᕐᒧᑦ, ᐱᑦᓯᐊᓂᕐᒧᑦ, ᐱᒍᑦᔨᓯᐊᕐᓂᒧᑦ 

ᓈᒻᒪᓈᕐᓂᖏᓗ; 

 ᑲᒪᒋᔭᖃᕐᓗᑎᑦ ᐃᓪᓗᖁᑎᖏᓐᓂᑦ, ᐱᐅᒡᒍᑎᓂᑦ ᖃᕆᑕᐅᔭᒧᓕᖓᔪᓂᓗ; 

 ᓴᐳᒻᒥᓗᑎᑦ ᐋᓐᓂᐊᕖᓐᓂᒃ ᐃᓂᓪᓚᑎᕆᑎᓪᓗᒋᒃ ᐱᒍᑦᔨᒍᑎᓂᑦ, ᑲᔪᓯᑎᑦᓯᓗᑎᑦ 

ᐱᓇᓱᑦᑕᐅᒋᐊᓕᓐᓂᑦ ᖃᓄᐃᓗᕈᓯᕐᓂᓗ ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᖓᓄᓕᖓᔪᓂᑦ; 

 ᐱᕙᓪᓕᐊᑎᑦᓯᓗᑎᑦ ᐃᓄᓐᓂᑦ ᐱᓇᓱᑦᑎᖃᕐᓂᓂᑦ; 

 ᑮᓇᐅᔭᕐᑑᑎᓂᑦ ᑐᑭᓯᒪᔭᐅᑎᑦᓯᓗᑎᑦ ᐊᓪᓚᑕᐅᒪᔪᓂᑦ ᒪᓕᓪᓗᑎᑦ ᒪᓕᒐᖏᓐᓂᑦ 

ᐊᖏᖃᑎᒌᒍᑎᓂᓗ ᓄᓇᓕᓕᒫᓂ ᑲᑎᖕᖓᔩᑦ ᐱᔭᑦᓴᖏᓐᓂ; 



 

4 

 ᑐᓴᕐᑎᓯᓗᑎᑦ ᐃᓄᖁᑎᒥᓂᑦ ᓄᓇᖁᑎᖓᓂ ᖃᓄᐃᓗᕈᑎᐅᔪᓂᑦ ᐊᒻᒪᓗ 

ᖃᓄᐃᓕᖓᓕᕐᓂᖏᓐᓂᑦ ᖃᐅᔨᒍᑎᐅᔪᓂᑦ ᐃᓗᓯᓕᕆᓂᕐᒥ ᖃᓄᐃᖕᖏᓯᐊᕆᐊᖃᕐᓂᒧᓕᖓᔪᓂᓗ. 

3. ᐱᐅᓯᐅᒥᑎᑦᓯᓂᖅ ᐃᓗᓯᕐᒥᒃ ᖃᓄᐃᖕᖏᓯᐊᕐᓂᒥᓗ ᓄᓇᕕᒻᒥᐅᓂᑦ: 

ᐃᓂᓪᓚᑎᕆᓂᖅ ᖃᓄᐃᓗᕈᓯᕐᓂᑦ ᐃᓗᕐᕈᓯᖅ ᐊᑦᑕᓀᑦᑐᒥᓂᐊᕐᒪ 

ᖃᐅᔨᒪᔭᐅᕗᖅ ᐃᓗᓯᕐᓱᓯᐊᓕᐅᒥᒍᑎᐅᔪᑦ ᐃᓄᖁᑎᖏᓐᓄᑦ ᑐᖕᖓᕕᖃᕐᒪᑦ ᓱᕐᕃᒍᑎᐅᔪᓂᑦ 

ᐃᓗᓯᕐᓱᓯᐊᕐᓂᒥᒃ, ᐊᒻᒪᓗ ᓄᓇᓕᓕᒫᓂ ᑲᑎᖕᖓᔩᑦ ᑌᒣᒻᒪᑕ, ᑌᒃᑯᐊᑎᑐᑦ, ᐱᓇᓱᖃᑎᖃᕐᑐᑦ 

ᐱᓇᓱᖃᑎᑦᓴᔭᒥᓂᑦ ᐊᑐᐃᓐᓇᐅᑎᑦᓯᒐᓱᓐᓂᓄᑦ ᐃᓪᓗᓂᑦ, ᐃᓕᓐᓂᐊᕋᑦᓴᓯᐊᖃᕐᓂᑎᒍᑦ, 

ᓄᓇᒥᑎᑦᓯᒐᓱᓐᓂᓄᑦ ᐊᒻᒪᓗ ᐱᒻᒪᕆᐅᑎᑦᓯᓂᕐᓄᑦ ᐃᓗᕐᕈᓯᒥ ᐊᑑᑎᔭᐅᓲᓂᑦ. ᐱᒻᒪᕆᐅᕗᖅ 

ᐃᕐᖃᐅᒪᒋᓗᒍ ᑖᒃᑯᓇᓂ ᐃᓅᖃᑎᒌᑦᑐᑦ ᐃᓱᒪᒍᓯᖏᑦ ᐃᓗᓯᕐᓱᓯᐊᕐᓂᒥᒃ, ᐃᕐᖃᐅᒪᓗᑕ ᐃᓕᒪᓇᕐᑐᑯᑦ 

ᐊᑑᑎᔭᐅᔪᑦ, ᐊᒻᒪᓗ ᖃᓄᐃᓗᕈᑎᖃᕐᓂᖅ ᐋᕐᕿᑕᐅᒍᓐᓇᓂᐊᖕᖏᑐᑦ ᑖᒃᑯᓄᖓᑐᐊᖅ. 

ᑭᓯᐊᓂᓕ, ᐃᓗᓯᓕᕆᓂᕐᒥ ᐱᒍᑦᔨᕕᒃ ᑖᓐᓇᐅᔪᖅ ᓱᕐᕃᒍᑎᐅᔪᖅ ᐃᓗᓯᕐᓱᓯᐊᕐᓂᒥᒃ, 

ᑲᒪᒋᔭᖃᕈᓐᓇᕆᐊᖃᕐᓱᓂᓗ ᓈᒻᒪᓈᕐᑐᑎᒍᑦ ᑭᖕᖑᒪᖏᔭᐅᔪᓂᑦ ᐃᓄᖁᑎᖏᓐᓄᑦ, ᐊᑐᐃᓐᓇᐅᑎᑦᓯᓂᕐᓄᑦ, 

ᐱᑦᓯᐊᑐᑎᒍᑦ, ᐃᓚᐅᑎᑦᓯᓂᑎᒍᑦ ᐅᕝᕙᓗᓐᓃᑦ ᐃᓗᕐᕈᓯᒥ ᐊᑦᑕᓀᑦᑐᒥᑎᑦᓯᓂᑎᒍᑦ. ᐊᑐᐃᓐᓇᐅᑎᑦᓯᓂᖅ 

ᐱᓀᓗᑕᒻᒪᕆᐅᓗᐊᖕᖑᐊᖁᖅ, ᓄᓇᖁᑎᖓ ᐅᖓᓯᑦᑑᓂᑯᖓᓄᑦ ᐊᕝᕕᐊᓗᑕᐅᔪᑦ - 

ᐅᖓᓯᑦᑕᕆᓐᓂᑯᖏᓐᓄᑦ ᐃᓄᐃᑦ ᓄᓇᓕᖏᑦ - ᐃᓗᕐᕈᓯᖅ - ᐊᑦᔨᒌᖕᖏᑐᓂᑦ ᐃᓗᕐᕈᓯᓖᑦ, ᓱᕐᕃᒍᑎᐅᔪᑦ 

ᐊᑦᔨᐅᖏᑦᑐᑎᑦᓯᓂᕐᒧᑦ ᐱᒍᑦᔨᓂᕐᓂ - ᐊᒻᒪᓗ ᐅᖃᐅᓯᕐᑎᒍᑦ - ᒍᐃᒍᐃᑎᑐᑦ ᖃᓪᓗᓈᑎᑐᓗᓐᓃᑦ 

ᑐᖓᓕᕆᑦᓱᓂᐅᒃ ᐱᖓᔪᒋᑦᓱᓂᐅᓗᓐᓃᑦ ᐅᖄᒍᓯᒋᔭᐅᕙᓪᓗᓲᖑᒻᒪᑕ - ᐃᓱᒪᒋᔭᐅᔪᖅ ᓱᕐᕃᒋᐊᖏᓐᓂᑦ 

ᐃᓄᐃᑦ ᐊᑐᐃᓐᓇᐅᑎᑦᓯᕕᐅᓂᖏᓐᓂᑦ ᐱᒍᑦᔭᐅᒍᑎᒋᒋᐊᓕᒻᒥᓂᒃ. ᑖᑦᓱᒧᖓᓗ ᐃᓚᒋᐊᕈᑎᐅᒻᒥᔪᖅ 

ᑮᓇᐅᔭᖃᕐᓃᑦ - ᑐᕃᓐᓇᑐᒥᒃ ᓱᕐᕃᒐᓂ ᐊᑭᖏᑦ ᐱᒍᑦᔭᐅᓂᕐᒧᑦ ᐊᓯᖓᓄ ᓄᓇᓕᒻᒧᑦ ᒪᓐᑐᕆᐊᓪᒧᓗᓐᓃᑦ 

(ᐊᐅᓪᓚᓃᑦ, ᐱᐊᕋᓕᕆᔨᖃᕐᓃᑦ, ᑮᓇᐅᑦᔭᓴᖕᖏᓂᖅ, ᐊᓯᖏᓪᓗ). 

ᓄᓇᕕᒻᒥ ᐃᓗᓯᓕᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓ ᑲᔪᓯᓕᕐᑎᓯᕙᓪᓕᐊᔪᖅ ᐊᒥᓱᒐᓚᓐᓂᑦ 

ᐱᒍᑦᔨᒍᑎᓂᑦ ᑐᕌᒐᓕᓐᓂᑦ ᓱᕐᕋᑕᐅᓪᓗᐊᕆᒃᑯᑎᓂᑦ ᐱᓀᓗᑕᐅᔪᓂᑦ ᐊᑐᐃᓐᓇᐅᑎᑦᓯᓂᕐᒧᑦ, 

ᓯᕗᓪᓕᐅᔨᓂᑎᒍᑦ ᐱᕙᓪᓕᐊᑕᐅᔪᑦᓴᓂᑦ ᐊᑦᔨᒌᖕᖏᑐᓂᑦ ᐱᒍᑦᔨᒍᑎᐅᔪᓂᑦ, ᐊᑐᐃᓐᓇᐅᑎᑦᓯᓂᖅ 

ᐃᓄᒃᑎᑐᓕᕐᑎᓯᔨᓂᑦ ᐱᒍᑦᔭᐅᕕᒻᒥ ᐅᕝᕙᓗᓐᓃᑦ ᐊᓪᓚᓯᒪᔪᓂᑦ ᐃᓄᒃᑎᑐᕐᑐᓂᑦ ᑎᒍᒥᐊᕐᑎᓯᓂᕐᑎᒍᑦ 

ᐊᑐᕐᑎᓂᑦ. ᐃᓕᓐᓂᐊᑎᑦᓯᒋᐊᓪᓛᓂᖅ ᐃᓄᑐᐃᓐᓇᐅᖏᑦᑐᓂᑦ ᐱᓇᓱᑦᑎᓂᑦ ᑐᑭᓯᒪᓕᐅᒥᓂᐊᕐᒪᑕ 

ᐃᓗᕐᕈᓯᒥ. 

ᑭᓯᐊᓂᓕ, ᐃᓱᒪᒋᔭᕗᑦ ᐃᓗᕐᕈᓯᐅᑉ ᐊᑦᑕᓀᑦᑐᒥᒋᐊᖃᕐᓂᖓ ᑕᑯᓐᓇᓗᒍ ᐃᓗᓯᓕᕆᓂᕐᖅ 

ᐊᕝᕕᐊᓗᑕᖃᕈᓐᓇᒥᔪᖅ ᐱᐅᓯᐅᒥᒋᐊᕈᑎᐅᒍᓐᓇᑐᓂᑦ ᐃᓗᓯᕐᓱᓯᐊᕐᓂᖏᓐᓂᑦ ᐃᓄᖁᑎᑦᑕ, ᐃᓱᒪᓱᖑᔪᒍᑦ 

ᐋᓐᓂᐊᓯᐅᕆᓂᕐᓂᑦ ᑕᒡᒐᓂ ᐱᑐᑦᓯᒪᓂᖏᓐᓂᓗ ᐋᓐᓂᐊᓯᐅᕆᓂᐅᑉ. ᑭᓯᐊᓂ, ᐃᓱᒪᒋᔭᕗᑎᒍᑦ, ᐃᓗᕐᕈᓯᐅᑉ 

ᐊᑦᑕᓀᑦᑐᒥᒋᐊᖃᕐᓂᖓ ᐱᒍᑦᔨᕕᒻᒥ ᑐᑭᓯᒪᔭᑐᐊᖑᒋᐊᖃᖕᖏᑐᖅ ᑐᕃᓐᓇᑐᓂᑦ ᐱᒍᑦᔨᒍᑎᓄᓕᖓᔪᓄᑦ 

ᑭᓯᐊᓂ: ᓱᕐᕃᔪᖅ ᐊᐅᓚᑦᓯᒍᓯᕐᒥᒃ ᐱᒍᑦᔨᕕᒻᒥ, ᐱᒍᑦᔨᓂᕐᒥᒃ ᐃᓂᓪᓚᖓᒍᓯᖏᓐᓂᓗ ᐱᒍᑦᔨᒍᑏᑦ, 

ᐱᒋᐊᕐᑎᑕᐅᓂᖏᓪᓗ ᐃᑲᔪᕐᓯᒍᑎᓂᓗ ᐱᒍᑦᔨᒍᑎᐅᓂᐊᕐᑐᓂᑦ. 

ᓲᖑᓯᐅᒥᑎᑦᓯᒋᐊᕐᓂᐊᕈᑦᑕ ᐱᒍᑦᔨᒍᓐᓇᓂᑦᑎᓂᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ 

ᑲᒪᒍᑎᐅᒍᓐᓇᓯᐊᕐᑐᓂᑦ ᑭᖕᖑᒪᒋᔭᐅᔪᓂᑦ ᐃᓄᖁᑎᑦᑎᓄᑦ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 

ᐱᒋᐊᕐᑎᓯᓯᒪᓕᕐᖁᑦ ᖃᓄᐃᓕᖓᓂᕆᓲᖓᓂᒃ ᐃᓂᓪᓚᑎᕆᐊᓪᓛᕆᑦᓱᑎᑦ ᐊᒥᓱᒐᓚᓐᓂᑦ 

ᖃᓄᐃᓗᕈᓯᐅᓂᐊᕐᑐᓂᑦ ᑐᕌᒐᓕᓐᓂᑦ ᐊᓯᑦᔩᒋᐊᕐᓂᒥᒃ ᓄᓇᕕᒻᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᒍᑎᖏᓐᓂᑦ. ᐊᑦᔨᖑᐊᑦ ᐊᓪᓕᖓᓃᑦᑐᑦ ᓄᐃᑦᓯᕗᖅ ᓇᓪᓕᖏᓐᓂᑦ ᓄᓇᓕᓕᒫᑦ ᑲᑎᒪᔩᑦ 

ᐊᓯᑦᔨᒋᐊᕋᓱᑦᑕᖏᓐᓂᑦ ᓄᓇᕕᒻᒥ ᐱᒍᑦᔨᕕᒻᒥ ᑲᒪᒍᓐᓇᓯᓕᐅᒥᒐᓱᓐᓂᒧᑦ ᐃᓗᓯᓕᕆᓂᕐᒥ 

ᑭᖕᖑᒪᖏᔭᐅᔪᓂᑦ ᐃᓄᖁᑎᖏᓐᓄᑦ (ᐊᑦᔨᖑᐊᖅ 1), 

 

ᐊᑦᔨᖑᐊᖅ 1 : ᖃᓄᐃᓗᕈᑎᐅᔪᑦ ᐊᑦᑕᓀᑦᑐᒥᑦᑎᓯᔪᑦ ᐃᓗᕐᕈᓯᒥᒃ ᐱᒍᑦᔨᕕᒻᒥ 

ᐊᓪᓚᑕᐅᒪᔪᑦ ᐃᓗᕐᕈᓯᖅ ᐊᑦᑕᓀᑦᑐᒥᒋᐊᖃᕐᓂᖓᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᓂᕐᓂᑦ 

ᐃᓚᒋᔭᐅᕗᖅ ᐃᓂᓪᓚᖓᒍᓯᖓᓂ ᐊᓯᑦᔩᒋᐊᕐᓂᓂ ᐅᑯᓂᖓ ᐊᑦᑐᐃᓱᓂ, ᐱᓗᐊᕐᑐᒥᒃ, ᐊᓯᑦᔩᓃᑦ 

ᖃᓄᐃᓗᕈᓯᕐᓂᑦ, ᐱᕙᓪᓕᐊᑎᑦᓯᓂᖅ ᐊᓯᑦᔨᒋᐊᕐᓯᒪᔪᓂᑦ ᐃᑲᔪᕐᓯᒍᑎᓂᑦ, ᐃᓕᓐᓂᐊᑎᑕᐅᓂᖏᑦ 

ᐱᓇᓱᑦᑏᑦ, ᕿᒥᕐᕈᒋᐊᓪᓛᓂᖅ ᑲᔪᓯᓕᕐᑎᑕᕕᓂᕐᓂᑦ ᐱᒋᐊᕐᑎᑕᕕᓂᕐᓂᑦ, ᐊᒻᒪᓗ ᒪᓕᓪᓗᑎᑦ 

ᐊᑦᑕᓀᑦᑐᒥᒋᐊᖃᕐᓂᒥ ᐱᑦᓯᐊᑕᐅᒋᐊᖃᕐᓂᒥᓗ ᑐᖕᖓᕕᐅᓂᐊᕐᑐᓂ. 

ᑐᕌᒐᖓ ᓄᐃᑦᓯᓗᑎᑦ ᓄᑖᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂ ᑭᖕᖑᒪᒋᔭᐅᔪᓂᑦ ᐃᓄᓐᓄᑦ 

ᓲᓱᑦᓴᓯᐊᕐᑐᓂᑦ ᑕᑯᓐᓇᕈᓯᖏᓐᓂᑦ, ᐱᒻᒪᕆᖁᑎᖏᓐᓂᑦ ᓂᕆᐅᒋᔭᖏᓐᓂᓗ ᑲᔪᓯᔭᐅᑎᑦᓯᓯᐊᕐᓗᑎᓗ 

ᐱᕙᓪᓕᐊᑕᐅᔪᓂᑦ ᐃᑲᔪᕐᓯᒍᑎᓂ ᐃᓂᓪᓚᑎᕐᑕᐅᓂᖏᓐᓂᓗ ᐱᒍᑦᔨᒍᑏᑦ.  

3.1. ᑐᖕᖓᕕᓕᐅᕐᓂᖅ ᖃᓄᐃᓗᕈᓯᐅᓂᐊᕐᑐᓂᑦ ᐊᐅᓚᑦᓯᒍᓯᐅᓂᐊᕐᑐᓂᑦ 

ᐃᓚᖓ ᐱᔭᕆᐊᑐᔪᑲᓪᓚᐅᓱᓂ ᐊᐅᓚᑦᓯᒍᓯᕐᓂ ᐱᓀᓗᑕᐅᔪᓂᑦ ᐃᓂᓪᓚᖓᒍᓯᖓ ᓄᓇᕕᒻᒥ 

ᐃᓗᓯᓕᕆᓂᕐᒥ ᐱᒍᔨᕕᖓᓂ. ᓄᓇᓕᓕᒫᓄᓕᖓᔪᓂᑦ ᐊᐅᓚᑦᓯᓂᖅ ᑲᒪᒋᔭᐅᒻᒪᑦ ᓄᓇᕕᒻᒥ 

ᐃᓗᓯᓕᕆᓂᕐᒥ ᑲᑎᒪᔨᖏᓐᓄᑦ, ᐱᖁᔭᑎᒍᑦ ᒪᓕᒐᓕᐊᕆᔭᐅᒪᔪᑎᒍᓪᓗ ᑭᐅᑦᑕᕆᐊᖃᕐᓂᓄᑦ 

ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ. ᐃᓚᐅᑎᑕᐅᓂᖅ ᑯᐯᒃ 

• ᐅᑭᐅᕐᑕᑐᒧᓚᐅᕋᑎᒃ ᐃᓕᓐᓂᐊᑎᑦᓯᓂᖅ

• ᐃᓕᓐᓂᐊᑎᑦᓯᓂᖅ
ᐱᓇᓱᖃᑎᒌᓐᓂᓄᓕᖓᔪᓂᑦ

• ᐊᓯᖏᓪᓗ

• ᓴᕐᕿᑕᐅᒋᐊᖕᖓᕈᑎᓕᐅᕐᓂᖅ ᐱᖁᔭᒥᒃ 
ᓲᓱᑦᓴᑐᒥᒃ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᓄᓇᕕᒻᒥ

• ᓄᓇᕕᒻᒥ ᐃᓚᒌᑦ ᐸᐸᑦᓯᕕᖓ

• ᐊᓯᖏᓪᓗ.

• ᓄᓇᓕᓕᒫᓄᓕᖓᔪᖅ ᐋᓐᓂᐊᕕᒃ

• PL21 ᑲᑎᖕᖓᔨᖏᑦ

• ᐃᓄᐃᑦ ᐱᓇᓱᑦᑏᑦ ᐃᑲᔪᕐᓯᔭᐅᒍᑎᖏᑦ

• ᐊᓯᖏᓪᓗ.

• ᓄᓇᕕᒻᒥ ᐋᓐᓂᐊᓯᐅᕆᓂᕐᓄᓕᖓᔪᓂᑦ 
ᐸᕐᓀᕈᑎᒃ

• ᓴᕿᔪᖅ (ᐃᓄᖃᑎᒋᓄᓕᖓᔪᓂᑦ ᒪᓕᒉᑦ)

• ᓄᓇᓕᓕᒫᓂ ᖃᓄᐃᓗᕈᑎᑦᓴᓂᑦ 
ᐸᕐᓀᕈᑎᒃ ᓇᐅᓕᒫᑦ 
ᐃᓗᓯᕐᓱᓯᐊᕆᐊᖃᕐᓂᖏᓐᓂᑦ

• ᐃᓗᓯᓕᕆᓂᕐᒥ ᐱᒍᑦᔨᐅᑎᓂᑦ ᕿᒥᕐᕈᓂᖅ
(ᐋᓐᓂᐊᓯᐅᕆᓂᕐᒧᓕᖓᔪᖅ ᐱᓇᓱᑦᑕᐅᔪᖅ)

• ᐊᓯᖏᓪᓗ.

ᐊᑐᐃᓐᓇᐅᑎᑦᓯᓂᖅ 
ᐃᓂᓪᓚᑎᕆᓂᕐᓗ 
ᐱᒍᑦᔨᒍᑎᓂᑦ

ᐱᓇᓱᑦᑎᖃᕐᓂᒧᑦ, 
ᑮᓇᐅᔭᑎᒍᑦ, 
ᓄᑖᖑᓂᕐᓴᓂᑦ 

ᐱᐅᒡᒍᑎᑎᒍᑦ ᐊᒻᒪᓗ 
ᑐᑭᓯᒪᔭᐅᒋᐊᓕᓐᓂᑦ 
ᐊᑐᐃᓐᓇᐅᑎᑦᓯᓂᖅ

ᑐᕃᓐᓇᑐᓂᑦ
ᐱᒍᑦᔨᒍᑏᑦ

ᐊᐅᓚᑦᓯᒍᓯᖅ

ᐱᒍᑦᔨᕕᖏᓐᓄᑦ ᐊᒥᓱᓂᑦ ᐃᑲᔪᕐᓯᔪᒐᓗᐊᖅ, ᑐᑭᑖᕐᑎᐅᔪᑦ ᐅᖓᓯᑦᑑᒪᑕ ᐊᒻᒪᓗ 

ᐱᖁᔭᓕᐅᕈᓯᖃᓲᖑᑦᓱᑎᑦ ᒪᓕᒐᓕᐅᓱᖑᑦᓱᑎᓗ ᓄᓇᕕᒻᒧᓕᖓᑦᓯᐊᖏᑦᑐᓂᑦ. ᑕᒐ ᓄᓇᕕᒻᒥ 

ᐃᓗᓯᓕᕆᓂᕐᒥ ᑲᑎᒪᔩᑦ ᓄᓇᓕᓕᒫᓂᓗ ᑎᒥᐅᔪᑦ ᓄᐃᑦᓯᒋᐊᖃᕐᖁᑦ ᓈᒻᒪᓈᖕᖏᓂᖏᓐᓂᑦ ᑖᒃᑯᐊ 

ᒪᓕᒐᓕᐊᕆᔭᐅᔪᑦ ᐅᕝᕙᓗᓐᓃᑦ ᐸᑦᔭᓗᓐᓂᖏᓐᓂᑦ ᐊᓪᓚᑕᐅᒪᔪᓄᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᓄᑦ, ᑲᒪᒋᔭᐅᒍᓯᖏᓐᓂᑦ. 

3.1.1. ᓴᕐᕿᒋᐊᖕᖓᒍᑎᓕᐅᕐᓂᖅ ᐱᖁᔭᕐᒥᒃ ᐱᑦᔪᑎᓕᒻᒥᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᒍᑎᓂᑦ ᓄᓇᕕᒻᒥ 

ᑖᒃᑯᓇᓂ ᐃᓗᓕᖏᓐᓂ, ᐃᑉᐱᓇᕐᖁᖅ ᑐᖕᖓᕕᖃᕆᐊᖃᕐᓂᒥᒃ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᓂ ᐃᑲᔪᕐᓯᔭᐅᓂᐊᕐᒪᑕ ᐱᖁᔭᑎᒍᑦ ᑐᖕᖓᕕᒋᔭᐅᔪᓂᑦ ᐃᓚᖏᓐᓂ, ᑲᔪᓯᓕᕐᑎᑕᐅᓗᑎᑦ 

ᐊᖏᖃᑎᒌᒍᑏᑦ ᐃᓘᓐᓇᓕᒫᖏᓐᓂᑐᑦ. ᑐᖕᖓᕕᖃᕐᓗᑎᑦ ᐃᓄᐃᑦ ᐱᒻᒪᕆᖁᑎᖏᓐᓂ, ᐱᖁᔭᖅ 

ᐱᑦᔪᑎᓕᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ ᓄᓇᕕᒻᒥ, ᑲᔪᓯᓕᕐᑎᑕᐅᒐᔭᕐᐸᑦ ᑯᐯᒃ 

ᑲᑎᖕᖓᔨᖏᓐᓄᑦ, ᐱᐅᓯᐅᒥᑎᑦᓯᒍᑎᐅᒐᔭᕐᑐᖅ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ 

ᑲᒪᒋᔭᖃᕐᓗᑎᑦ ᑭᖕᖑᒪᒋᔭᖏᓐᓂᑦ ᐃᓄᖁᑎᖏᑦᑕ ᓄᓇᕕᒻᒥ ᐊᓯᑦᔩᓂᖃᕐᓂᒪᕆᒃᑯᑦ ᐊᒻᒪᓗ 

ᐊᑐᐃᓐᓇᐅᔪᓂᑦ ᐱᐅᓂᕐᐹᓂᑦ ᐱᖁᔭᑎᒍᑦ ᐃᑲᔪᕐᓯᒍᑎᑎᒍᑦ. 

ᑐᓴᕐᑎᓯᓚᐅᑲᓪᓗᑎᑦ ᑐᕐᖃᑕᕐᕕᖓᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂᒃ ᐊᒻᒪᓗ ᒪᑭᕝᕕᒃ 

ᑯᐊᐳᕆᓴᓐᒥ, ᓄᓇᓕᓕᒫᑦ ᑲᑎᖕᖓᔨᖏᑦ ᑕᒐ ᓴᕐᕿᑎᑦᓯᒍᑎᑦᓴᓕᐅᕆᐊᖕᖓᓕᕐᖁᑦ 

ᓲᖑᓯᐅᒥᑎᑦᓯᒍᑎᒋᓂᐊᕐᑕᖏᓐᓂᑦ ᓄᓇᓕᓕᒫᓂ ᐊᐅᓚᑦᓯᒍᓯᕐᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᑎᓂᑦ, ᐋᕐᖀᒋᐊᑦᓯᐊᓗᑎᑦ ᐱᖁᔭᓂᑦᑐᓂᑦ ᓄᓇᕕᒻᒥ ᐊᑑᑎᓪᓚᕆᑦᑕᖓᓄᓕᖓᔪᓂᑦ, ᐊᒻᒪᓗ 

ᐱᒍᓐᓇᕆᐊᓕᖏᓐᓂᑦ ᐅᒃᑯᐃᑕᕕᓂᕐᓂᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᑎᒍᑦ ᐃᓘᓐᓇᑎᒃ 

ᓲᓱᒋᔭᐅᑦᓯᐊᓗᑎᑦ. 

3.1.2. ᓄᓇᕕᒻᒥ ᐃᓚᒌᑦ ᐸᐸᑦᓯᕕᖓ: ᐃᓗᕐᕈᓯᒧᓕᖓᓂᕐᓴᐅᓗᓂ ᐃᓅᓱᑦᑐᐃᑦ ᓴᐳᒻᒥᔭᐅᓂᖓᑕ 

ᐱᖁᔭᖓ 

2007ᒥ ᑐᓴᕐᑎᓯᒍᑎᓕᐊᕕᓃᑦ ᑲᒥᓯᐊᓐ ᐱᒍᓐᓇᐅᑎᖏᑦ ᐃᓅᑉ ᐱᒍᓐᓇᐅᑎᖏᓪᓗ ᐃᓅᓱᑦᑐᐃᑦ 

(Commission des Droits de la Personne et des Droits de la jeunesse) ᑌᔭᐅᔪᖅ: 

"ᖃᐅᔨᓴᕐᓂᖅ ᐱᐊᕃᑦ ᐃᓅᓱᑦᑐᐃᓗ ᓴᐳᒻᒥᔭᐅᓂᖏᓐᓂᑦ ᐱᒍᑦᔨᒍᑎᖏᓐᓂᑦ ᐅᖓᕙᒥ ᑕᓯᐅᔭᕐᔪᐊᒥᓗ 

ᓄᐃᑦᓯᓂᕐᖁᑦ ᐱᒍᑦᔨᓂᖏᑦ ᐃᓅᓱᑦᑐᐃᑦ ᓴᐳᒻᒥᔨᖏᑦ ᐱᖁᔭᖓᓂ ᓈᒻᒪᓈᖕᖏᓂᖓᓂᒃ 

ᖃᓄᐃᓕᖓᓪᓚᕆᓂᖏᓐᓄᑦ ᓄᓇᕕᒻᒥ. ᑐᓴᕐᑎᓯᒍᑎᒃ ᐅᓐᓂᑑᑎᓕᐅᕐᓂᒥᔪᖅ ᓄᐃᑦᓯᓗᑎᑦ ᓄᓇᓕᒻᒥ 

ᐱᒋᐊᕐᑎᓯᓂᕐᓂ ᐃᓚᐅᑎᑦᓯᓗᑎᓗ ᐃᓅᓱᑦᑐᐃᑦ ᑭᒡᒐᑐᕐᑎᖏᓐᓂᑦ ᑐᑭᑖᕐᓂᓄᑦ ᐱᐊᕋᕐᓄᓕᖓᔪᓂᑦ, 

ᐃᓅᓱᑦᑐᓄᓕᖓᔪᓂᑦ, ᐃᓚᒌᓄᓕᖓᔪᓂᓗ ᐱᒍᑦᔨᒍᑎᓂᑦ ᐊᒻᒪᓗ ᐃᓅᓱᑦᑐᐃᑦ ᓴᐳᒻᒥᔭᐅᓂᖓᑕ 

ᐱᒍᑦᔨᕕᖏᓐᓂᑦ. 

ᑲᔪᓯᓕᕐᑎᓂᐊᕈᑦᑎᒋᑦ ᑖᒃᑯᐊ ᐅᓐᓂᑑᑎᓕᐊᕕᓃᑦ ᓈᒻᒪᓈᑦᓯᐊᑐᑎᒍᑦ ᐱᐊᕋᕐᓄᑦ ᐃᓚᒌᓄᓗ ᓄᓇᕕᒻᒥ, 

ᓄᓇᓕᓕᒫᓂ ᐃᒫᙰᕐᑏᑦ ᑲᑎᖕᖓᔨᖏᑦ ᐃᓅᓱᑦᑐᓂᑦ ᐱᒍᑦᔨᒍᑎᖏᓐᓂ ᐅᓐᓂᑑᑎᓕᐊᕕᓂᖏᑦ 2016ᒥ 

ᐊᑕᐅᓯᖕᖑᑎᑦᓯᓂᕐᒧᑦ ᖃᓄᐃᓗᕆᐊᒍᑎᐅᔪᑦᓴᓕᐊᕕᓃᑦ. ᓄᓇᓕᓕᒫᓂ ᐃᒫᙰᕐᑏᑦ ᑲᑎᖕᖓᔨᖏᑦ, 

ᐃᒫᙰᕐᑎᐅᔪᑦ ᑲᑎᖕᖓᔩᑦ ᐅᑯᐊᖑᕗᑦ ᐊᐅᓚᑦᓯᔩᑦ ᓄᓇᕕᒻᒥ ᐃᓗᓯᓕᕆᓂᕐᒥ ᐱᒍᑦᔨᕕᖓᓂ, 

ᐅᖃᕆᐊᓪᓚᓂᕐᖁᑦ ᐱᒍᓐᓇᐅᑎᖏᓐᓂᑦ ᐊᑐᓂ ᐱᐊᕃᑦ ᓴᐳᒻᒥᔭᐅᒋᐊᖃᕐᓂᖏᓐᓂᑦ, ᐃᓕᑕᕐᓯᓱᑎᑦ 

ᐱᑦᔪᑎᖓᓂᒃ ᑐᑭᒧᐊᑦᑎᑕᐅᒋᐊᖃᕐᓂᖓᓂ ᐃᓅᓱᑦᑐᐃᑦ ᓴᐳᒻᒥᔭᐅᓂᖏᑦ, ᑭᓯᐊᓂ ᑲᔪᓯᑎᑕᐅᓂᖓ 

ᓄᓇᕕᒻᒥ ᓄᐃᑕᑎᑦᓯᖏᒻᒪᑦ ᐃᓄᐃᑦ ᐱᒻᒪᕆᖁᑎᖏᓐᓂᑦ, ᐱᐅᓯᖏᓐᓂᑦ ᐃᓅᒍᓯᖏᓐᓂᓗ. 

ᐃᓗᕐᕈᓯᒧᓕᖓᓂᕐᓴᐅᓂᐊᕐᐸᑦ ᐃᓅᓱᑦᑐᐃᑦ ᓴᐳᒻᒥᔭᐅᓂᖓᓂ ᐱᒍᑦᔨᒍᑎᖏᑦ, ᓄᓇᓕᓕᒫᓂ ᐃᒫᙰᕐᑏᑦ 



 

7 

ᑲᑎᖕᖓᔨᖏᑦ ᐅᓐᓂᑑᑎᓕᐅᕐᓂᖁᑦ ᐊᑐᕐᑕᐅᖁᔨᑦᓱᑎᑦ ᐊᕕᑦᑐᓯᒪᔪᖅ 37.5ᒥᑦᑐᓂᑦ ᐃᓅᓱᑦᑐᐃᑦ 

ᓴᐳᒻᒥᔭᐅᓂᖓᑕ ᐱᖁᔭᖓᓂᒃ, ᐱᕕᑦᓴᖃᕐᑎᓯᔪᖅ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂᑦ ᐋᕐᕿᒋᐊᕐᓗᑎᑦ 

ᐊᖏᖃᑎᒌᓐᓂᖃᕐᓗᑎᑦ ᑲᕙᒪᖓᓗ ᑯᐯᒃ. 

ᑖᓐᓇ ᖃᓄᐃᓗᕈᑎᐅᒐᓱᑦᑐᖅ ᓴᐳᒻᒥᔭᐅᕗᖅ 14ᓄᑦ ᐅᑭᐅᕐᑕᑐᒥ ᓄᓇᓕᓐᓄᑦ, ᓄᓇᓕᓕᒫᓂᓗ ᑎᒥᐅᔪᓄᑦ. 

ᐱᓇᓱᖃᑎᒌᑦᑐᑦ ᑲᑎᖕᖓᔩᑦ, ᑌᔭᐅᔪᑦ ᓱᑫᑦ, ᐃᒫᙰᕐᑏᑦ ᓴᐳᑦᔨᓱᑎᓗ ᐱᕙᓪᓕᐊᑕᐅᓂᖓᓂᒃ 

ᐃᓂᓪᓚᖓᒍᓯᐅᓂᐊᕐᑐᒥᒃ ᐃᓅᓱᑦᑐᐃᑦ ᓴᐳᒻᒥᔨᖏᑦᑕ ᐱᒍᑦᔨᒍᑎᖏᓐᓂᑦ. ᑖᓐᓇ ᑐᖕᖓᕕᐅᒐᔭᕐᑐᖅ 

ᐃᓄᓕᒫᕐᓯᒍᑎᐅᒋᐊᖃᓛᕐᑐᖅ 2019ᒥ, ᖃᐅᔨᓴᕐᓗᑎᑦ ᓈᒻᒪᓈᑦᓯᐊᕋᓗᐊᕐᒪᖔᑕ ᓂᕆᐅᒋᔭᐅᔪᓄᑦ 

ᐃᓚᒌᓄᑦ. ᖃᓄᐃᓗᕆᐊᒍᑎᐅᓂᐊᕐᑐᑦ ᐃᓚᖃᕐᖁᑦ ᑐᑭᓯᓇᕐᑎᓯᓗᑎᑦ ᖃᓄᐃᓕᖓᒍᑎᑦᓴᓕᐊᕕᓂᕐᓂᑦ 

ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ ᐃᓚᐅᒻᒥᑎᓪᓗᒋᑦ ᐊᓪᓚᕕᖓ 

ᓄᓇᖃᕐᖄᓯᒪᔪᓕᕆᔨᒃᑯᑦ ᐅᖄᒍᑎᖃᕐᓗᑎᑦ ᑲᔪᓯᓕᕐᑎᑕᐅᓂᑦᓴᖓᓂᒃ ᐱᒍᓐᓇᓯᑎᑦᓯᓗᑎᓗ ᓄᓇᓕᓕᒫᑦ 

ᐊᐅᓚᑦᓯᒍᓐᓇᓯᓂᐊᕐᒪᑕ. 

3.2. ᑐᖕᖓᕕᓕᐅᕐᓂᖅ ᖃᓄᐃᓗᕈᓯᐅᓂᐊᕐᑐᓂᑦ ᐃᓂᓪᓚᑎᕆᓂᕐᓗ ᐱᒍᑦᔨᒍᑎᓂᑦ 

ᑐᑭᖓ ᐊᑐᐃᓐᓇᐅᑎᑕᐅᔪᖅ ᐃᓂᓪᓚᑎᕆᓂᕐᓗ ᐱᒍᑦᔨᒍᑎᓂᑦ ᐱᔭᕆᐊᑐᔪᒻᒪᕆᐅᕗᖅ ᓈᒻᒪᓈᑦᓯᐊᑐᓂᑦ 

ᐱᒍᑦᔨᒍᓐᓇᓂᕐᒥ ᐃᓗᓯᓕᕆᓂᕐᒥ ᑭᖕᖑᒪᒋᔭᐅᔪᓂᑦ ᓄᓇᕕᒻᒥᐅᓄᑦ. ᐃᓗᓯᕐᒥ ᖃᐅᔨᓴᕐᓂᐅᖃᑦᑕᓯᒪᔪᑦ 

ᓇᐅᓕᒫᑦ ᐃᓗᓯᓕᕆᕕᖓᓂ ᐱᒍᑦᔨᕕᖓᓄᑦ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓄᑦ, ᐅᑯᐊ ᖃᓄᐃᑉᐱᑖ 

2004ᒥ ᐊᒻᒪᓗ ᖃᓄᐃᓕᕐᐱᑖ 2017ᒥ, ᖃᐅᔨᒍᑎᑦᓯᐊᕕᓂᐹᓘᒃ ᐃᓗᓯᖏᑦ ᖃᓄᐃᓕᕐᒪᖔᑕ 

ᐃᓄᖁᑎᖏᑦ. ᑖᒃᑯᐊ ᖃᐅᔨᒍᑎᕕᓂᐅᔪᑦ, ᐃᓚᖃᕐᓱᑎᑦ ᓂᕆᐅᒋᔭᐅᔪᓂᑦ ᐱᕙᓪᓕᐊᑕᐅᒋᐊᓕᓐᓂᑦ 

ᐱᒍᑦᔨᒍᑎᓂᑦ ᓄᐃᑕᕕᓂᕐᓂᑦ 2019ᒥ ᐃᓚᐅᑎᓪᓗᒋᑦ ᐃᓂᓪᓚᑎᕆᓂᖏᑦ ᐃᓗᓯᓕᕆᓂᕐᒥ ᐱᒍᑦᔨᒍᑎᓂᒃ 

ᕿᒥᕐᕈᓂᖅ (ᐋᓐᓂᐊᓯᐅᕆᓂᕐᒥ ᐱᓇᓱᑦᑕᐅᔪᖅ) ᐅᕝᕙᓗᓐᓃᑦ ᓄᓇᓕᓕᒫᓂ ᐃᓄᓕᒫᕐᓯᓂᖃᕐᑎᓗᒋᑦ 

ᐸᕐᓇᓯᒪᐅᑎᒥᒃ ᐃᓚᐅᑎᑦᓯᓂᕐᖁᑦ ᐱᒍᑦᔨᕕᒻᒥᒃ ᐱᕙᓪᓕᐊᑎᑦᓯᓂᕐᒥ ᐱᒍᑦᔨᒍᑎᒥᒃ 

ᐱᒻᒪᕆᖁᑎᖏᓐᓄᓕᖓᓂᕐᓴᒥᒃ ᓄᓇᖁᑎᖓᓂᒥᐅᓄᑦ. 

3.2.1. ᓄᓇᕕᒻᒥ ᐋᓐᓂᐊᓯᐅᕆᓂᕐᒧᑦ ᐸᕐᓀᕈᑎᒃ 

ᑭᓯᐊᓂᓕ, ᓄᓇᕕᒻᒥ ᐃᓗᓯᓕᕆᓂᕐᒥ ᐱᒍᑦᔨᕕᒃ ᑖᕗᖓᐅᓕᒍᓐᓇᓂᐊᕐᐸᑦ, ᐱᒻᒪᕆᐅᕗᖅ ᐱᒋᐊᕐᑎᓯᓗᑕ 

ᑐᖕᖓᕕᓕᐅᕐᓗᑕ ᖃᓄᐃᓗᕈᓯᕐᓂᑦ ᕿᒥᕐᕈᒋᐊᓪᓛᓗᑕ ᐃᓂᓪᓚᑎᕆᓗᑕᓗ ᐊᑐᐃᓐᓇᐅᑎᑕᕗᓐᓂᑦ 

ᐱᒍᑦᔨᒍᑎᓂ. ᐱᒍᓐᓇᓯᑎᑦᓯᓂᐊᕈᑦᑕ, ᓄᓇᕕᒻᒥ ᐋᓐᓂᐊᓯᐅᕆᓂᕐᒥ ᐸᕐᓀᕈᑎᒃ ᓄᐃᑦᓯᔪᖅ 

ᑐᖕᖓᕕᐅᓂᐊᕐᑐᓂᑦ ᖃᓄᐃᓗᕈᑎᐅᓂᐊᕐᑐᓂᑦ ᑐᕌᒐᓕᒃ ᐃᓱᒪᒋᐊᓪᓚᕈᑎᖃᕐᓂᒥᒃ ᐱᒍᑦᔨᒍᑎᓂᑦ 

ᐊᑐᐃᓐᓇᐅᔪᓂᑦ ᓄᓇᕕᒻᒥ, ᐅᑎᕐᑎᓯᓂᐊᕈᑦᑕ ᐊᒥᓱᒐᓚᓐᓂᑦ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑎᓂᑦ ᓄᓇᕕᒻᒧᑦ.  

ᑖᑦᓱᒧᖓᓕᖓᔪᒥᒃ, ᑐᕌᒐᕙᓪᓗᖏᑦ ᐅᑯᐊᖑᕗᑦ 1) ᓇᓗᓀᕐᓯᓯᐊᕐᓗᓂ ᒫᓐᓇᐅᔪᖅ ᓯᕗᓂᕐᒥᓗ 

ᑭᖕᖑᒪᒋᔭᐅᔪᓂᑦ 2) ᕿᒥᕐᕈᓂᖅ ᐱᒍᓐᓇᑕᖏᓐᓂᑦ ᒫᓐᓇᐅᑎᓪᓗᒍ ᐊᑐᐃᓐᓇᐅᑎᑕᕗᓐᓂᑦ 

ᐱᒍᑦᔨᒍᓐᓇᓯᓗᑕ ᑭᖕᖑᒪᒋᔭᐅᔪᓂᑦ, ᑌᒣᓪᓗᑕᓗ ᐃᓗᕐᕈᓯᖅ ᐊᑦᑕᓀᑦᑐᒥᑎᓗᒍ, 3) ᐅᓐᓂᑐᑎᓕᐅᕐᓗᑕ 

ᐋᓐᓂᐊᓯᐅᕆᓂᕐᒧᑦ ᖃᓄᕐᑐᕈᑎᑦᓴᓂᑦ ᑲᒪᒋᔭᖃᕐᑐᓂᑦ ᑭᖕᖑᒪᒋᔭᐅᔪᓂᑦ ᐊᒻᒪᓗ 4) ᓄᐃᑦᓯᓗᑕ 

ᐃᓪᓗᒪᕆᐅᒐᔭᕐᑐᑦ ᖃᓄᐃᓕᖓᓂᕆᒍᓐᓇᕋᔭᕐᑕᖏᓐᓂᑦ ᓴᐳᒻᒥᒐᔭᕐᑐᓂᑦ ᐋᓐᓂᐊᓯᐅᕆᓂᕐᒧᑦ 

ᐃᓂᓪᓚᖓᒍᓯᕐᒥ ᐱᕙᓪᓕᐊᑎᑕᐅᓂᖓᓂᓗ. 

ᐃᓄᖁᑎᖏᑦᑕ ᐃᓗᓯᕐᒥᒍᑦ ᖃᓄᐃᓕᖓᓂᖏᑦ, ᐃᓚᐅᒋᔭᐅᑎᓗᒋᑦ ᖃᓄᐃᓕᕐᐱᑖ ᖃᐅᔨᓴᕐᓂᒥ 

ᖃᐅᔨᓴᕐᑕᐅᕗᑦ, ᐱᔭᕆᕐᑕᐅᕙᓪᓕᐊᔪᑦ ᑲᒪᒋᔭᐅᑦᓱᑎᑦ ᐋᓐᓂᐊᓯᐅᕐᑎᒪᕆᒧᑦ, ᐃᓚᐅᒻᒥᑎᓪᓗᒋᑦ 

ᐊᓪᓚᑕᐅᒪᒍᑎᖏᑦ ᐱᒍᑦᔨᒍᑎᐅᔪᓂᑦ ᐊᑐᐃᓐᓇᐅᔪᓂᑦ ᓄᓇᕕᒻᒥ ᐃᓗᓯᓕᕆᓂᕐᒥ ᐱᒍᑦᔨᕕᖓᓄᑦ 

ᐱᓇᓱᖃᑎᖏᓐᓄᓗ. ᐊᔪᐃᓐᓇᕈᑎᒻᒪᕆᐅᕗᑦ ᖃᐅᔨᒋᐊᕐᕕᖃᕐᓱᑎᑦ ᕿᒥᕐᕈᓱᑎᓗ ᓱᓕᑦᓯᐊᑐᓂᑦ 

ᐱᑦᓯᐊᑐᓂᑦ ᓄᐊᑕᐅᒪᔪᓂᑦ ᖃᐅᔨᒍᑎᕕᓂᕐᓂᑦ ᐱᒍᑦᔨᕕᐅᑉ ᐋᓐᓂᐊᕕᖏᓐᓂ. ᑖᒃᑯᐊ ᓄᐊᑕᐅᔪᑦ 

ᓄᐃᑦᓯᒍᑎᐅᓪᓚᕆᓚᖓᕗᑦ ᖃᑦᓯᐅᓂᖏᓐᓂᑦ ᐱᒍᑦᔭᐅᔪᑦ ᐊᑐᕐᑕᐅᓂᖏᓐᓂᑦ, ᓄᐃᑦᓯᒍᑎᐅᓗᑎᓗ 

ᓂᕆᐅᒋᔭᐅᒋᐊᓕᓐᓂᑦ ᑐᖕᖓᕕᖃᕐᓗᑎᑦ ᐊᑐᕐᑕᐅᔪᓂᑦ ᐱᒍᑦᔨᒍᑎᕗᓐᓂᑦ. ᑭᖑᓪᓕᐹᖓᓂᓕ, ᐊᑐᕐᑏᑦ 

ᐃᓱᒪᒋᔭᖏᑦ ᐱᑕᖃᓪᓚᕆᒋᐊᖃᓂᐊᕐᖁᑦ ᑐᑭᖏᓐᓂᑦ ᐱᒍᑦᔨᒍᑎᓂᑦ ᐊᑐᐃᓐᓇᐅᑎᑕᕗᓐᓂᑦ: ᐅᓄᕐᓂᖏᑦ 

ᐱᑦᓯᐊᓂᑐᒃᑯᑦ ᖃᓄᐃᓗᕈᓯᐅᔪᑦ ᐱᓇᓱᑦᑕᐅᕙᓪᓕᐊᕗᑦ ᑐᑭᓯᓕᐅᒥᒍᑎᒋᒐᓱᑦᓱᒋᑦ ᐊᑐᕐᑏᑦ' 

ᓈᒻᒪᓴᕐᓂᖏᓐᓂᑦ ᒫᓐᓇᐅᑎᓪᓗᒍ ᐱᒍᑦᔨᒍᑎᐅᔪᓂᑦ, ᐱᐅᓯᐅᒦᒋᐊᕐᓗᑎᓗ ᖃᓄᐃᓗᕈᑎᑦᓴᓂᑦ 

ᑖᕗᖓᐅᓕᒍᓐᓇᑐᓂᑦ. 

3.2.2. ᓴᕿᔪᖅ 

ᓴᕿᔪᖅ, ᑐᑭᓕᒃ ᐊᓄᕆᐅᑉ ᓴᖑᓂᖓ, ᐃᓅᖃᑎᒌᓂᑦ ᐃᑲᔪᕐᓯᒋᐊᕐᓂᒧᑦ ᐱᓇᓱᑦᑕᐅᔪᖅ ᓄᓇᕕᒻᒥ. 

ᑐᕌᒐᕆᕙᓪᓗᑕᖓ ᓄᖑᑎᕆᓗᓂ ᐊᑐᕐᓂᓗᓐᓂᐅᔪᓂᑦ ᐃᒥᐊᓗᒻᒥᒃ ᐋᖓᔮᓐᓇᑐᓂᑦ ᐃᑭᓕᐅᒥᑎᑦᓯᒐᓱᑦᓱᓂ 

ᓱᒃᑯᑎᕆᒍᑎᐅᓲᓂᑦ, ᐃᓱᒪᒋᓗᒋᑦ ᐱᖁᔭᑎᒍᑦ ᐱᓂᕐᓗᓃᑦ ᐱᓂᕐᓗᓃᓗ ᐊᑑᑎᔭᐅᓲᑦ ᑖᒃᑯᓂᖓ 

ᐋᖓᔮᓐᓇᑐᕐᑐᓯᒪᑦᓱᑎᑦ ᐃᕐᖃᑐᐃᕕᑎᒍᑦ ᑭᓯᐊᓂ ᑲᒪᒋᔭᐅᕙᓪᓗᓱᖑᒻᒪᑕ. ᓴᕿᔪᖅ ᐊᒥᓱᒐᓚᓐᓂᑦ 

ᐃᓗᓕᑕᓕᐅᒐᓗᐊᖅ, ᑭᓯᐊᓂ ᐱᒋᐊᕐᑎᓯᒐᓱᑦᑐᑦ ᐱᓇᓱᖃᑎᒌᓐᓂᓂᑦ ᐃᑲᔪᕐᓯᔨᓂᑦ ᐃᓗᓯᓕᕆᓂᕐᒥ 

ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ, ᓄᓇᓕᒻᒥᒃ ᐊᒻᒪᓗ ᐱᖁᔭᑎᒍᑦ ᐱᒍᑦᔨᒍᑎᓂᑦ ᑎᒥᐅᔪᓂᓗ. 

ᐱᓇᓱᑦᑕᐅᔪᖅ ᐱᓇᓱᖃᑎᒌᓐᓂᖃᕐᑎᓯᔪᖅ ᐊᒥᓱᒐᓚᓐᓂᑦ ᐱᒋᐊᕐᑎᑕᐅᒪᔪᓂᑦ ᓄᓇᕕᒻᒥ 

ᐅᐃᕆᓯᒪᓂᓕᕆᓂᕐᒥ ᐱᖁᔭᑎᒍᓗ ᐱᒍᑦᔨᒍᑎᓂᑦ. ᐱᖁᔭᓕᕆᓂᕐᒥ ᑐᖕᖓᕕᖓᑎᒍᑦ ᐅᐃᕆᓯᒪᓂᕐᒥ 

ᒪᒥᓴᕐᓂᒧᑦ ᐃᑲᔪᕐᓯᒍᑎᒃ ᐃᓚᒋᔭᐅᔪᖅ ᓴᕿᔪᕐᒥ ᐱᓇᓱᑦᑕᐅᓂᖓᓂ, ᐊᑐᐃᓐᓇᐅᑎᑦᓯᓱᓂ 

ᑎᒍᔭᐅᒪᕕᓕᐊᖕᖏᖔᖑᒍᑎᑦᓴᒥᒃ. ᐱᓇᓱᑦᑕᐅᔪᖅ ᐃᓚᐅᑎᑦᓯᒥᔪᖅ ᐃᓱᐊᕐᓯᕕᒃ ᒪᒥᓴᕐᕕᒥᒃ 

ᐱᕙᓪᓕᐊᑎᑕᖏᓐᓂᑦ, ᐅᐃᕆᓯᒪᓂᕐᒧᑦ ᐃᓕᓐᓂᐊᓂᖅ ᐃᓕᑕᕆᔭᐅᒍᑎᑖᕐᓂᓗ ᐃᓄᓐᓄᑦ ᓯᕗᓪᓕᖏᓐᓂ 

ᑐᑭᓕᕆᑦᑐᓂ ᐱᓇᓱᑦᑎᓄᑦ. ᑲᒪᖃᑎᒌᑦᓱᑎᑦ ᐃᓄᓕᕆᔩᑦ ᐳᓖᓰᓗ ᓄᐃᑕᐅᓐᓂᒥᕗᖅ. 

ᑭᓯᐊᓂᓕ, ᐊᒥᓲᓂᕐᓴᐅᔪᑦ ᖃᓄᐃᓗᕈᑎᐅᔪᑦ ᓱᖃᑦᓯᒍᑎᐅᔪᐃᓗ ᑲᔪᓯᑎᑕᐅᕗᑦ ᐱᓇᓱᑦᑕᐅᔪᑎᒍᑦ 

ᐳᕕᕐᓂᑐᒥ, ᓄᓇᓕᖓᓂ ᐅᑦᑐᕋᕈᑎᐅᔪᖅ, ᓄᓇᓕᒻᒥ ᐱᓯᒪᕗᑦ ᑲᔪᓯᑎᑕᐅᑦᓱᑎᓗ ᓄᓇᓕᒻᒧᑦ: 

ᓱᖃᑦᓯᑎᑦᓯᓃᑦ ᐃᓅᓱᑦᑐᓂᑦ ᓄᓇᒥᓐᓂᒍᑦ, ᐃᓂᕐᕋᐅᑎᓂᑦ ᓱᒃᑯᓯᒪᔪᓕᕆᕕᒃ ᕿᔪᓕᕆᕕᓗᓐᓃᑦ, 

ᐃᓅᓱᑦᑐᐃᑦ ᓴᐳᒻᒥᔭᐅᑦᓱᑎᑦ, ᐊᓯᖏᓪᓗ. 

3.2.3. ᓄᓇᓕᓕᒫᓂ ᖃᓄᐃᓗᕈᑎᑦᓴᓂᑦ ᐸᕐᓀᕈᑎᖏᑦ ᓇᐅᓕᒫᓂᑦ ᐃᓗᓯᓕᕆᕕᖓᓂ 

ᓄᓇᓕᓕᒫᓂ ᖃᓄᐃᓗᕈᑎᑦᓴᓕᐊᕕᓃᑦᑦ ᐸᕐᓀᕈᑎᖏᑦ ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᖓᓂ1 ᓄᐃᑦᓯᔪᖅ 

ᓄᓇᓕᓕᒫᑦ ᑲᒪᒋᐊᕐᓂᖏᓐᓂᑦ ᐃᑲᔪᕐᓯᒍᑎᖏᓐᓂᑦ ᑯᐯᒃᒥ ᓇᐅᓕᒫᓄᑦ ᐃᓗᓯᓕᕆᓂᕐᒥ, 

ᐃᑉᐱᒋᔭᖃᕆᐊᕐᓱᓂᓗ ᐸᕐᓇᓯᒪᐅᑎᒥᒃ ᐃᓄᓕᒫᕐᓯᓂᕐᓄᑦ ᓄᐃᑕᕕᓂᕐᓂᑦ. ᑐᖕᖓᕕᖃᕐᓱᓂ 

ᖃᐅᔨᔭᐅᖃᑦᑕᓯᒪᔪᓂᑦ ᐱᐅᓯᐅᒥᒋᐊᕐᓂᐊᐸᑕ ᖃᓄᐃᖕᖏᓯᐊᕆᐊᖃᕐᓂᖏᑦ ᐊᒻᒪᓗ ᐃᓗᓯᕐᓱᓯᐊᕐᓂᖏᑦ 

ᓄᓇᕕᒻᒥᐅᑦ ᑐᖕᖓᕕᖃᕆᐊᖃᕐᖁᑦ ᖃᓄᐃᓗᕆᐊᒍᑎᐅᓗᑎᑦ ᐃᓅᖃᑎᒌᖑᔪᓂ ᓱᕐᕃᒍᑎᐅᔪᑦ 

                                                 
1 https://nrbhss.ca/sites/default/files/action_plan_regional_en.pdf (accessed on November 7, 2018) 

https://nrbhss.ca/sites/default/files/action_plan_regional_en.pdf

ᐃᓗᓯᖏᓐᓂᑦ. ᓱᕐᕃᒍᑎᐅᔪᑦ ᐊᕕᑦᑐᓯᒪᔪᑦ ᐳᕐᑐᓕᕆᕐᓱᑎᑦ ᐃᓅᖃᑎᒌᑦ ᐃᓂᓪᓚᖓᒍᓯᖏᓐᓂᑦ, 

ᐃᓅᖃᑎᒌᓕᒫᖑᓗᑎᐅᑦᓴᐸᑕ, ᓄᓇᓕᑎᒍᑦ, ᐅᕝᕙᓗᓐᓃᑦ ᐃᓄᑦᑕᖓᓄᑦ ᐃᓚᒌᓄᓗᓕᖓᑦᓴᐸᑕ. 

ᓇᐅᓕᒫᓂ ᐃᓗᓯᓕᕆᓂᕐᒥ ᐊᓪᓚᕕᖓ ᖃᓄᐃᓗᕈᑎᑦᓴᓂᑦ ᐸᕐᓀᕈᑎᖓ ᑐᕌᒐᖃᕐᑐᖅ ᑐᖕᖓᕕᐅᓂᐊᕐᓗᑎ 

ᓯᕗᕐᖐᒐᓱᒍᑎᑦᓴᓂᑦ, ᓄᐃᑕᑎᑦᓯᓂᕐᓂᑦ ᓴᐳᒻᒥᓂᕐᓂᑦ ᖃᓄᐃᓗᕈᑎᐅᓗᑎᑦ ᒪᓕᓪᓗᑎᑦ ᓯᑕᒣᓂᑦ 

ᐃᑲᔪᕐᓯᓂᖅ, ᓴᐳᒻᒥᓂᖅ ᐱᓇᓱᖃᑎᒌᓐᓂᑎᒍᑦ ᑲᒪᒋᔭᖃᕐᓗᑎᑦ ᐃᓗᓯᖏᑦᑕ ᖃᓄᐃᓕᖓᓕᕐᓂᖏᓐᓂᑦ 

ᐃᓄᖁᑎᖏᑦ ᓱᕐᕃᒍᑎᐅᔪᓂᓗ. ᑖᓐᓇ ᖃᓄᐃᓗᕈᑎᑦᓴᖅ ᐸᕐᓇᑕᐅᒪᔪᖅ ᓄᐃᑦᓯᔪᖅ ᖃᓄᖅ 

ᐃᓱᒪᒍᑎᐅᒋᐊᓪᓚᕈᓐᓇᓂᖓᓂᒃ ᐃᓂᓪᓚᖓᓂᖓ ᐱᒍᑦᔨᓂᖓᓗ ᓄᓇᓕᓕᒫᓂ ᐊᑐᐃᓐᓇᐅᔪᓂ 

ᐱᒍᑦᔨᒍᑎᓂᑦ ᓄᓇᕕᒻᒥ ᒪᓕᓪᓗᑎᑦ ᐃᓗᓯᓕᕆᓂᕐᒥ ᐱᒻᒪᕆᖁᑎᒋᔭᐅᔪᓂᑦ ᓄᓇᕕᒻᒥᐅᓄᑦ. 

3.3. ᑐᖕᖓᕕᓕᐅᕐᓂᖅ ᖃᓄᐃᓗᕈᓯᐅᓂᐊᕐᑐᓂᑦ ᐱᐅᒡᒍᑎᓕᕆᓂᕐᒧᓕᖓᔪᓂᑦ 

ᐱᒍᓐᓇᓯᓕᐅᒥᑎᑦᓯᓂᖅ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂᒃ ᑲᒪᒍᓐᓇᓯᐊᓂᐊᕐᐸᑕ 

ᓈᒻᒪᓈᕐᑐᑎᒍᓗ ᑭᖕᖑᒪᖏᔭᐅᔪᓂᑦ ᐅᓄᕐᑐᒪᕆᓐᓂᑦ ᑮᓇᐅᔭᖃᕐᑎᑕᐅᒋᐊᖃᕐᖁᑦ ᐃᓪᓗᖁᑎᓄᓕᖓᔪᓂᑦ, 

ᐱᓗᐊᕐᑐᒥᒃ ᓄᓇᓕᓕᒫᓄᓕᖓᔪᖅ ᐋᓐᓂᐊᕕᒃ, ᐅᑎᕐᑎᓯᓂᖅ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑎᓂᑦ ᓄᓇᕕᒻᒥ. 

ᑭᓯᐊᓂᓕ, ᐅᑎᕐᑎᑕᐅᒍᓐᓇᓯᓂᐊᕐᐸᑕ ᐱᒍᑦᔨᒍᑏᑦ ᓄᓇᕕᒻᒧᑦ ᐃᓚᐅᖃᑕᐅᑦᓯᐊᕆᐊᓕᒃ 

ᐱᕙᓪᓕᐊᑎᑕᐅᓂᖏᑦ ᓯᕗᓪᓕᖏᓐᓂᑦ ᑐᑭᓕᕆᑦᑐᓂ ᐱᒍᑦᔨᔩᑦ ᐃᓄᐃᑦ ᐱᓇᓱᑦᑎᒪᕆᖑᒍᓐᓇᓯᓗᑎᑦ. 

3.3.1. ᐱᓇᓱᓪᓗᒍ ᐱᖁᔭᖅ 21 (ᐱᖁᔭᖅ ᐋᕐᖀᒋᐊᕈᑎᒃ ᑐᖕᖓᕕᐅᓂᐊᕐᑐᓂᑦ ᐊᓯᖏᓐᓂᓗ 

ᐱᖁᔭᑎᒍᑦ ᐊᓪᓚᓯᒪᔪᓂᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒧᓕᖓᔪᓂᑦ ᐊᒻᒪᓗ ᐃᓄᒻᒥᒃ 

ᐱᓇᓱᖃᑎᖃᕐᓂᒧᓕᖓᔪᓂᑦ) 

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᖓᓂ ᓇᓗᓀᕐᓯᓯᐊᕐᑐᖅ ᑲᒪᒋᔭᑦᓴᔭᖏᓐᓂᑦ ᑯᐯᒃ 

ᑲᕙᒪᖓ ᐃᑉᐱᒋᔭᖃᕐᓗᓂ ᐃᓄᐃᑦ ᐱᓇᓱᒐᕐᑖᕆᐊᖃᕐᓂᖏᓐᓂᑦ (ᐊᕕᑦᑐᓯᒪᔪᖅ 15.0.21), 

ᖃᐅᔨᒪᔭᐅᕗᖅ 50%-ᑐᐃᓐᓇᐅᒋᐊᖏᑦ ᐃᓄᐃᑦ ᓄᓇᕕᒻᒥᐅᑦ ᐱᓇᓱᑦᑎᐅᒋᐊᖏᑦ ᐃᓗᓯᓕᕆᓂᕐᒥ 

ᐃᓄᓕᕆᓂᕐᒥᓗ ᐱᒍᑦᔨᕕᖓᓂ. ᐱᒍᑦᔨᕕᕗᑦ, ᐱᓇᓱᕝᕕᐅᓱᓂ, ᐱᐅᓯᐅᒥᒋᐊᕆᐊᓕᒃ 

ᐃᓕᓐᓂᐊᑎᑦᓯᒋᐊᓪᓛᓂᒃᑯᑦ, ᐱᓇᓱᑦᑎᑖᕐᓂᑯᑦ ᐱᓇᓱᑦᑎᖃᑯᑖᓪᓗᑎᓗ ᐃᓄᓐᓂᑦ. ᑭᓯᐊᓂ, 

ᐊᕝᕕᐊᓗᑕᖃᒻᒪᕆᒃᑯᒍᑦ ᑐᕐᖃᑕᕐᕕᖓᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ 

ᐊᔪᐃᓐᓇᕈᑎᑦᑎᓂᑦ ᐱᕙᓪᓕᐊᑎᓯᓂᕐᒥᒃ ᐳᕐᑐᓂᕐᓴᓂ ᐱᓇᓱᑦᑎᑖᖃᑦᑕᓂᕐᓂ ᐃᓄᓐᓂᑦ ᐱᓇᓱᑦᑎᓂᑦ. 

ᐱᓇᓱᑦᑏᑦ ᐃᑲᔪᕐᓯᔭᐅᒍᑎᖏᑦ ᐃᓄᓐᓄᓕᖓᔪᐃᑦ ᐊᑦᔨᐅᖏᑦᑐᕗᑦ ᐊᑦᔨᐅᖏᑦᑑᑎᑕᐅᑦᓱᑎᓗ. 

ᐱᓇᓱᑦᑎᓄᓕᖓᔪᑦ ᐊᖏᖃᑎᒌᒍᑏᑦ ᐃᑲᔪᕐᓯᒍᑎᖃᕐᖁᑦ ᐅᑦᑐᑎᒋᓗᒋᑦ ᐊᑭᑭᑦᑐᓂᑦ ᐃᓪᓗᖃᕐᑎᓯᓃᑦ, 

ᖃᖓᑦᑕᐅᑎᖏᑦ, ᐊᐅᓪᓚᑎᑦᓯᒍᑏᑦ ᐃᓂᕐᕋᐅᑎᓂᑦ ᖃᖓᑦᑕᔪᒃᑯᕈᑏᓗ ᐱᓇᓱᑦᑎᑖᕆᔭᐅᑦᓱᓂ ᓄᓇᒥᓂ 

ᐱᓇᓱᕝᕕᒥᓄᑦ 50 ᑭᓛᒥᑕᓂ ᐅᖓᓯᓐᓂᓴᐅᑉᐸᑦ ᐱᓇᓱᕝᕕᒋᓕᕐᑕᒥᓄᑦ. ᑖᒃᑯᐊ ᐱᓇᓱᑦᑎᓂᑦ ᐃᑲᔪᕐᓯᒍᑏᑦ 

ᐱᓇᓱᑦᑎᑖᕈᑎᐅᓲᖑᕗᑦ ᓄᓇᓕᒻᒥ ᐱᓯᒪᖕᖏᑐᓂᑦ, ᑭᓯᐊᓂ ᐊᑭᑐᔪᐸᐅᔮᓗᕗᑦ ᐱᓇᓱᑦᑏᑦ 

ᓄᕐᖃᑐᐃᓐᓇᑕᕐᓂᖏᓐᓄᑦ. ᑖᑦᓱᒥᖓ, ᑲᕙᒫᒃ ᑲᔪᓯᑎᑦᓯᓱᖑᕘᒃ ᑲᔪᓯᑎᒋᐊᓕᒥᓂᒃ 15.0.21 

ᐊᓪᓚᓯᒪᔪᓂᑦ ᐊ) ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᓂᑦᑐᓂᑦ. ᑭᓯᐊᓂ, ᑖᒃᑯᐊ 

ᐃᑲᔪᕐᓯᒍᑏᑦ ᓄᐃᑕᐅᒪᔪᑦ ᐃᓄᑐᐃᓐᓇᐅᖏᑦᑐᓄᓕᖓᕗᑦ. ᐅᑯᐊᓕ, ᐃᓄᐃᑦ, ᐱᓇᓱᑦᑎᒋᔭᐅᔪᑦ 

ᓄᓇᓕᒻᒥᐅᔦᑦ, ᑌᒣᑦᑐᓭᓐᓇᓂᑦ ᐱᓇᓱᑦᑎᓄ ᐃᑲᔪᕐᓯᒍᑎᓂᑖᕐᑕᖏᑦᑐᑦ. ᑌᒣᑦᑐᒥᓐᓂᐅᔪᖅ, ᓄᐃᑕᑎᑦᓯᕗᖅ 

ᑲᔪᓯᓕᕐᑎᑕᐅᑦᓯᐊᖏᓐᓂᖏᓐᓂᑦ ᐊᕕᑦᑐᓯᒪᔪᖅ 15.0.21ᒥᑦᑐᑦ ᐸ) ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓ, ᐃᓄᓐᓄᑦ, ᐊᑦᔨᐅᖏᑦᑑᑎᑦᓯᕗᖅ 

ᑖᓐᓇ ᐊᑦᔨᐅᖏᑦᑑᑎᑦᓯᓂᖅ ᐃᓱᐃᓗᑕᓂᑦ ᓄᐃᑦᓯᒍᑎᐅᔪᖅ ᐃᓄᓐᓂᑦ ᐃᓄᑐᐃᓐᓇᐅᖏᑦᑐᓂᓗ 

ᐱᓇᓱᑦᑎᓂᑦ, ᑖᒃᑯᓄᖓᓕ ᐊᓯᖏᑦ ᓄᓇᓕᓕᒫᓄᓕᖓᔪᑦ ᑎᒥᐅᔪᑦ ᐊᑦᔨᐸᓱᖏᓐᓂᑦ ᐃᑲᔪᕐᓯᒍᑎᖃᓲᖑᕗᑦ 

ᐃᓄᓐᓂᑦ ᐃᓄᑐᐃᓐᓇᐅᖏᑦᑐᓂᓗ ᐱᓇᓱᑦᑎᖁᑎᒥᓂ. ᓱᕐᕃᔪᖅ ᐱᓇᓱᑦᑎᑖᕋᓱᓐᓂᓂᑦ ᐱᒍᑦᔨᕕᒻᒥ, 

ᑭᓯᐊᓂ ᐱᒻᒪᕆᐅᑎᑦᓯᖏᑦᑐᖅ ᐱᓇᓱᒐᓕᒫᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ ᐃᓄᓐᓄᑦ. 

ᐅᓇᒋᐊᓪᓚᓗ, ᐱᖁᔭᑎᒍᑦ ᐊᕝᕕᐊᓗᑕᖃᕐᒥᔪᑦ ᐃᓱᒪᒃᑯᑦ ᐃᓅᖃᑎᒌᓄᓕᖓᔪᓂᑦ ᐃᑲᔪᕐᓯᒍᑎᓂᑦ, 

ᐃᓗᕐᕈᓯᑎᒍ ᐅᖃᐅᓯᒃᑯᓗ ᐱᒍᑦᔨᒍᓐᓇᓯᐊᕐᓂᓄᑦ ᑭᖕᖑᒪᓇᓪᓚᕆᑦᑐᓂᑦ ᑲᔪᓯᑦᓯᐊᕈᓐᓇᓂᐊᕐᒪᑕ 

ᐱᒍᑦᔨᒍᑎᐅᔪᑦ. 

ᑖᓐᓇ ᐃᓕᑕᕆᔭᐅᓐᓂᖁᖅ ᑯᐯᒃ ᑲᕙᒪᖓᓄᑦ 2016ᒥ2, ᐱᓇᓱᑦᑕᐅᕙᓪᓕᐊᓯᒪᓕᕐᓱᓂ ᑌᑲᖕᖓᓂᑦ 

ᖃᓄᐃᓗᑐᕈᑎᑦᓴᓕᐅᕐᓱᑎᑦ ᓄᓇᖃᕐᖄᓯᒪᔪᓂ ᐃᓄᐃᓪᓗ ᓄᓇᓕᖏᓐᓂ ᑲᔪᓯᓕᕐᑎᑕᐅᒍᓐᓇᓂᐊᕐᒪᑦ 

ᐱᖁᔭᖅ 21, "ᐱᖁᔭᖅ ᐋᕐᕿᒋᐊᕐᑕᐅᒪᔪᖅ ᐱᓇᓱᑦᑎᒪᕆᓄᓕᖓᔪᖅ ᐊᒻᒪᓗ ᐊᓯᖏᓐᓂᑦ ᐱᖁᔭᓂᑦ 

ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᓕᖓᔪᓂᑦ ᐊᒻᒪᓗ ᐃᓄᒻᒥᒃ ᐱᓇᓱᖃᑎᖃᕐᓂᒧᓕᖓᔪᒥᒃ". ᐱᖁᔭᖅ 

21, ᑐᕌᒐᖃᕐᓱᓂ ᐱᑦᓯᐊᑐᑎᒍᑦ ᐊᑦᑕᓀᑦᑐᒥᓪᓗᑎᓗ ᐱᒍᑦᔨᒍᑎᐅᔪᑦ, ᐱᒍᓐᓇᐅᑎᖏᓐᓂᑦ 

ᑲᔪᓯᓕᕐᑎᓯᒍᓐᓇᖏᑦᑐᖅ ᐃᓚᖏᓐᓂᑦ ᐱᓇᓱᑦᑕᐅᔪᓂᑦ ᐱᓇᓱᑦᑎᒪᕆᓐᓄᑦ ᐃᓚᐅᔪᓄᑦ 

ᐃᓕᑕᕆᔭᐅᒍᑎᓕᓐᓄᑦ. ᐊᑦᔨᒌᖕᖏᑐᑦ ᐱᖁᔭᕐᒥ ᑐᖕᖓᕕᒋᔭᐅᔪᑦ ᑐᕌᒐᓕᐅᒐᓗᐊᑦ ᐱᒍᑦᔨᓗᑎᑦ 

ᐊᑦᔨᐸᓱᖏᓐᓂᑦ ᐅᓄᕐᓂᖏᑎᒍᑦ ᐱᑦᓯᐊᑐᑎᒍᓪᓗ ᐃᓄᐃᑦ ᓄᓇᓕᖏᓐᓂ, ᑲᔪᓯᓕᕐᑎᑕᐅᓂᖓ ᐱᖁᔭᖅ 

21 ᓄᕐᖃᑎᑦᓯᑐᐃᓐᓇᖃᑦᑕᖁᖅ ᐱᒍᑦᔨᒍᑎᐅᔪᓂᑦ ᐊᒻᒪᓗ ᐊᕝᕕᐊᓗᑕᐅᑦᓱᓂ ᐱᑦᓯᐊᑐᑎᒍᑦ ᐃᓗᕐᕈᓯᒥᓗ 

ᐊᑦᑕᓀᑦᑐᒥᒋᐊᖃᕐᓂᖓᓂᒃ ᐱᒍᑦᔭᐅᒍᑎᐅᔪᓂ. ᐃᓄᑐᐃᓐᓇᐅᖏᑦᑐᑦ, ᐃᓕᓐᓂᐊᓗᐊᕐᓯᒪᖕᖏᑐᑦ ᐃᓄᐃᑦ 

ᐃᓗᕐᕈᓯᖓᓂᒃ ᐃᓄᒃᑎᑐᕐᖃᔭᖕᖏᓱᑎᓗ, ᑕᒐ ᐱᒍᑦᔨᒍᑎᓂᑦ ᐊᒥᓲᓂᕐᓴᓂᑦ ᐱᒍᑦᔨᓂᐊᓕᕐᒪᑕ. 

ᑲᑎᖕᖓᔨᖏᑦ ᐱᓇᓱᒋᐊᓕᖏᓐᓄᑦ ᐃᓚᐅᔪᑦ ᐱᕙᓪᓕᐊᑎᑦᓯᒐᓱᓐᓂᖅ ᓄᓇᓕᓐᓂ ᖃᐅᔨᒪᔪᒻᒪᕆᓂᑦ 

ᐋᓐᓂᐊᓯᐅᕆᓂᕐᒥ ᐃᓗᕐᕈᓯᒧᓕᖓᔪᓂᓗ, ᐃᓕᑕᕐᓯᓂᖅ ᐃᓄᓐᓂᑦ ᐃᓚᐅᖃᑕᐅᔪᓂᑦ, ᐃᓕᑕᕐᓯᓂᖅ 

ᐃᓄᑐᐃᓐᓇᐅᖏᑦᑐᓂᑦ ᐃᓚᐅᔪᓂᑦ ᐃᓗᕐᕈᓯᖅ ᐊᑦᑕᓀᑦᑐᒥᒋᐊᖃᕐᓂᖓᓄᑦ ᐱᒍᑦᔨᓯᐊᕐᓂᑎᒍᓗ, 

ᐊᑐᐃᓐᓇᐅᑎᑦᓯᓂᕐᑎᒍ ᐃᓄᑦᑕᖓᓂᒃ ᐃᑉᐱᒍᓱᑦᓯᐊᑐᓂᑦ ᐱᒍᑦᔨᓂᕐᑎᒍᑦ. ᖁᓕᐅᖕᖏᒐᕐᑐᑦ 

ᖃᓄᐃᓕᖓᒋᐊᕈᑎᑦᓴᐅᔪᑦ ᓇᓗᓀᕐᑕᐅᓯᒪᓕᕐᖁᑦ3, ᐊᒻᒪᓗ, ᑖᒃᑯᓇᖕᖓᑦ, ᖃᓄᐃᓕᖓᒋᐊᕈᑎᑦᓴᐅᔪᓂ 3 

ᑐᕌᒐᖃᕐᖁᑦ ᐱᓇᓱᒐᕐᑖᓚᕿᒍᒪᐅᒪᐅᑎᑦᓴᓂᑦ ᐱᓇᓱᑦᑎᓂ ᐃᑲᔪᕐᓯᒍᑎᓂᑦ, ᐱᓗᐊᕐᑐᒥᒃ ᓄᐃᑦᓯᓗᑎᑦ 

ᐊᑦᔨᒌᑦᓯᐊᑐᓂᑦ ᐱᓇᓱᑦᑏᑦ ᐃᑲᔪᕐᓯᔭᐅᒍᑎᖏᓐᓂᑦ ᑐᖕᖓᕕᖃᕐᓗᑎᑦ ᖃᐅᔨᒪᓂᕐᒥᒃ, ᐃᓕᑕᕐᓯᓂᖅ 

ᐱᒍᓐᓇᓯᐊᕐᓂᖏᓐᓂᑦ ᐊᒻᒪᓗ ᐱᓇᓱᖃᑎᒥᓂᑦ ᐱᓇᓱᖃᑎᖃᕈᓐᓇᓯᐊᕐᑐᑦ ᓲᓱᑦᓴᓯᐊᕐᓗᑎᑦ ᐅᑉᐱᓇᕐᓗᑎᓗ.  

ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓄᑦ, ᑖᓐᓇ ᐱᒻᒪᕆᐅᓂᕐᐸᐅᔪᖅ ᑐᖕᖓᕕᐅᓂᐊᕐᑐᓂᑦ ᖃᓄᐃᓗᕈᓯᕐᓂ, 

ᐊᒻᒪᓗ ᓴᐳᒻᒥᔭᐅᖕᖏᓂᕐᐸᐅᓱᓂ ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ, 

ᐅᓐᓂᑑᑎᓕᐅᓕᕐᕿᑖᕋᓗᐊᕋᑦᑕ. ᑖᓐᓇ ᐊᕝᕕᐊᓗᑕᒻᒪᕆᐊᓗᕗᖅ ᑖᕗᖓᐅᓕᒍᓐᓇᑐᓂᑦ ᓄᓇᕕᒻᒥ 

ᐃᓗᓯᓕᕆᓂᕐᒥ ᐱᒍᑦᔨᕕᒻᒥ, ᐃᓗᕐᕈᓯᒥᓗ ᐊᑦᑕᓀᑦᑐᒥᑦᑎᓯᑦᓱᓂ. ᓲᑭᐊᖑᒐᓗᐊᖅ ᑐᕐᖃᑕᕐᕕᖓ 

ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓ ᐃᓱᒪᑦᓴᓯᐅᕈᑎᖃᓪᓗᐊᓚᐅᕐᓯᒪᖕᖏᑐᑦ 

ᑐᑭᓯᒪᔭᐅᒋᐊᓕᓐᓂᑦ ᖃᓄᕐᑐᕈᑎᑦᓴᓕᐊᖑᔪᕕᓂᕐᓂᓗ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᑦ 

ᓄᐃᑕᕕᓂᖏᓐᓂᑦ, ᓱᓕᖕᖏᓂᕃᓱᑎᑦ ᐊᑦᔨᐅᖏᑦᑑᑎᑕᐅᓂᕃᒍᑎᑦᑎᓂᑦ. ᐅᓐᓂᑑᑎᓕᐅᕈᒪᕗᒍᑦ ᑲᒥᓯᐊᓐᒧᑦ 

ᑐᑭᓯᓇᑦᓯᐊᑐᒥᒃ ᓲᖑᔪᑦᓱᓂᓗ ᑐᕐᖃᑕᕐᕕᖓ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂᒃ 

ᑲᔪᓯᑎᑦᓯᒋᐊᖃᓂᐊᕐᒪᑕ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᓂ ᐊᒻᒪᓗ ᐊᕕᑦᑐᓯᒪᔪᖅ 

15.0.21ᓂᑦᑐᓂᓗᐊᖕᖑᐊᖅ. 

                                                 
2  https://www.autochtones.gouv.qc.ca/publications_documentation/publications/rapport-autochtones-sept-2016.pdf 

(accessed on Novembre 7, 2017) 
3  https://www.autochtones.gouv.qc.ca/publications_documentation/publications/rapport-autochtones-sept-2016.pdf 

(accessed on Novembre 7, 2017) 

https://www.autochtones.gouv.qc.ca/publications_documentation/publications/rapport-autochtones-sept-2016.pdf
https://www.autochtones.gouv.qc.ca/publications_documentation/publications/rapport-autochtones-sept-2016.pdf

3.3.2. ᑭᖕᖑᒪᓇᕐᑐᖅ ᓄᓇᓕᓕᒫᓄᓕᖓᔪᖅ ᐋᓐᓂᐊᕕᒻᒪᕆᒃ ᐅᑎᕐᑎᑕᐅᓂᐊᕐᒪᑕ ᓄᓇᕕᒻᒧᑦ ᐃᓚᖏᑦ 

ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑏᑦ  

ᑭᖕᖑᒪᓇᕐᓂᖓ ᓄᓇᓕᓕᒫᓄᓕᖓᔪᖅ ᐋᓐᓂᐊᕕᒻᒪᕆᒃ ᐅᖄᒍᑕᐅᖃᑦᑕᓯᒪᓕᕐᖁᖅ ᐊᒥᓱᒐᓚᓐᓂ ᐊᕐᕌᒍᓂ, 

ᐱᓗᐊᕐᑐᒥ ᐸᕐᓇᓯᒪᐅᑎᒃ ᐃᓄᓕᒫᕐᓯᓂᕐᒥ ᑐᓴᕐᑎᓯᒍᑎᓕᐊᕕᓂᖏᑎᒍᑦ. ᐋᓐᓂᐊᕖᒃ ᒥᑭᔫᒃ ᑰᑦᔪᐊᒥ 

ᐳᕕᕐᓂᑐᒥᓗ ᐊᒥᓱᒐᓚᓐᓂᑦ ᐊᕐᕌᒍᕐᓂ ᓄᑖᓂᑦ ᐱᐅᒡᒍᑎᑖᕐᕕᐅᒍᓐᓇᖏᓪᓛᒃ ᐊᒻᒪᓗ ᐅᓄᕐᓯᒋᐊᕆᒍᓐᓇᕋᑎᒃ 

ᐱᒍᑦᔨᒍᑎᒥᓂᑦ ᓄᓇᕕᒻᒥ, ᐃᓄᖁᑎᖏᑦ ᓄᓇᕕᒻᒥ ᐱᖓᓱᕕᓪᓗᐊᒐᓚᑦᑐᓂᑦ ᐅᓄᕐᓯᐅᒥᓯᒪᓕᕐᑎᓗᒋᑦ 

ᓴᓇᔭᐅᓕᕐᓂᒪᑏᒃ. ᑌᒣᒻᒪᑦ, ᐱᒍᑦᔭᐅᓂᖅ ᐱᓪᓗᑯᒋᐊᓕᑎᒍᑦ ᐱᒍᑦᔭᐅᒍᑎᓂᑦ ᒪᓐᑐᕆᐊᓪᒥᕙᓪᓗᓲᖑᕗᑦ, 

ᐊᑭᑦᑐᐸᓪᓕᐊᔪᒻᒪᕆᐅᑎᓪᓗᒋᑦ ᐊᑭᖏᑦ ᐱᒍᑦᔨᕕᒻᒧᑦ, ᐱᔭᕆᐊᑐᔪᒻᒪᕆᐅᑦᓱᓂᓗ ᐅᓪᓕᕕᒻᒥ 

ᐱᓇᓱᑦᑎᖏᓐᓄᑦ ᑲᒪᒋᔭᓕᓐᓄᑦ ᑖᑦᓱᒥᖓ ᐃᓂᓪᓚᖓᒍᓯᐅᔪᒥᒃ. ᐊᐅᓪᓚᑲᑦᑕᑎᑦᓯᓃᑦ ᐊᕝᕕᐊᓗᑕᐅᕗᖅ 

ᐱᒍᑦᔭᐅᒍᓐᓇᓯᓂᕐᓂᑦ, ᐱᓗᐊᕐᑐᒥᒃ ᐃᓄᑐᖃᖕᖑᐸᓪᓕᐊᔪᑦ ᐃᓄᖁᑎᖏᑦ ᐊᑐᕐᑐᑦ, ᐊᓯᖏᑎᑐᑦ ᓄᓇᓂᑦ, 

ᐱᒍᑦᔨᒍᑎᓂᑦ ᐊᑐᓕᕐᐊᓕᐊᔪᑦ. 

ᖃᓄᕐᑐᕈᑎᑦᓴᐅᔪᖅ ᑖᒃᑯᓄᖓ ᐱᓀᓗᑕᐅᔪᓄᑦ ᐃᓚᖃᕐᖁᖅ, ᐊᑐᕐᑎᓄᑦ ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒥ 

ᑲᑎᒪᔨᒃᑯᖏᓄᓪᓗ, ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᓄᑦ ᐊᒻᒪᓗ ᐃᓅᓕᑦᓯᕕᒃ ᐊᓐᓂᐊᕕᖓᓄᑦ, 

ᐅᒃᑯᐃᓯᓗᑎᑦ ᓄᓇᓕᓕᒫᓄᓕᖓᔪᒥᒃ ᐋᓐᓂᐊᕕᒻᒥᒃ, ᐊᑕᐅᓯᕐᒥᒃ ᐅᓄᕐᓂᓴᓂᓗᓐᓃᑦ ᐱᒍᑦᔨᕕᖃᕐᓗᑎᑦ, 

ᐅᑎᕐᑎᓯᓗᑎᑦ ᓄᓇᕕᒻᒧᑦ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑎᓂᑦ. ᐃᓪᓗᔪᐊᖑᒐᔭᕐᑐᖅ ᑌᒣᑦᑐᖅ 

ᐊᑭᑭᓐᓂᓴᐅᑎᑦᓯᒍᓐᓇᕋᔭᕐᑐᖅ ᐋᓐᓂᐊᕕᓕᐊᕐᑐᐃᑦ ᐊᐅᓪᓚᕈᑎᖏᓐᓄᑦ ᐊᑭᖏᓐᓂᑦ, 

ᐅᑕᕐᕿᑯᑖᖕᖏᓂᕐᓴᐅᑎᑦᓯᓗᓂ ᐊᑐᐃᓐᓇᐅᑎᑦᓯᓗᓂ ᐱᒍᑦᔨᒍᑎᓂᑦ, ᐃᓱᐃᓪᓕᐅᕈᑎᐅᓱᓂᑦ 

ᐱᑕᖃᖕᖏᓂᕐᓴᐅᑎᑦᓯᓗᓂ ᐋᓐᓂᐊᕕᓕᐊᕐᑐᓄᑦ ᐃᓚᒌᓄᓗ, ᐊᒻᒪᓗ ᐃᓗᕐᕈᓯᒧᓕᖓᓂᕐᓴᐅᓗᑎᑦ 

ᐱᒍᑦᔨᒍᑏᑦ. 

ᑌᒣᑦᑐᖅ ᐃᓪᓗᒻᒪᕆᒃ ᐊᓯᑦᔩᓗᑐᒐᔭᕐᑐᖅ ᐃᓂᓪᓚᖓᒍᓯᖏᓐᓂᑦ ᐱᒍᑦᔨᒍᑏᑦ ᓄᓇᕕᒻᒥ, ᑕᒪᓐᓇ 

ᐱᑦᔪᑎᒋᑦᓱᒍ ᓄᓇᕕᒻᒥ ᐋᓐᓂᐊᓯᐅᕆᓂᕐᒧᑦ ᐸᕐᓀᕈᑎᒃ ᐅᓐᓂᑑᑎᓕᐅᕐᖁᖅ ᑖᑦᓱᒥᖓ ᐱᓇᓱᑦᑕᐅᔪᑦᓴᒥᒃ 

ᐱᓇᓱᑦᑕᐅᒥᑎᓪᓗᒍ ᓄᓇᓕᓕᒫᓄᓕᖓᔪᑦ ᑐᑭᓕᐅᑦᓯᓗᒋᑦ ᐱᒍᑦᔨᒍᑎᐅᔪᑦ ᐃᓂᓪᓚᖓᒍᓯᖓᓗ ᐱᒍᑦᔨᒍᑏᑦ 

ᐱᒍᑦᔨᒍᑎᓕᒫᓄᓕᖓᓗᑎᑦ. ᑖᓐᓇ ᓄᓇᓕᓕᒫᓄᓕᖓᔪᖅ ᐋᓐᓂᐊᕕᒃ ᓄᐃᑦᓯᕗᖅ ᑐᖕᖓᕕᐅᒐᔭᕐᑐᓂᑦ 

ᖃᓄᐃᓗᕈᓯᐅᒐᔭᕐᑐᓂᑦ ᐱᑕᖃᓪᓚᕆᒋᐊᓕᒃ ᐱᕙᓪᓕᐊᑎᑕᐅᓂᖏᓐᓂ ᑖᕗᖓᐅᓕᒍᓐᓇᑐᓂᑦ ᓈᒻᒪᓈᕐᑐᓂᑦ 

ᐱᒍᑦᔨᕕᒻᒥᒃ, ᐱᐅᓯᐅᒥᑎᑦᓯᒪᕆᓗᓂ ᐱᒋᐊᕐᑎᓯᓗᓂ ᐃᓗᕐᕈᓯᒧᓕᖓᔪᒥᒃ ᐱᒍᑦᔨᒍᑎᒥᒃ 

ᐊᑐᐃᓐᓇᐅᑎᑦᓯᓗᓂ, ᐃᓚᖃᕐᒥᑎᓪᓗᒍ ᐃᓕᓐᓂᐊᑎᑦᓯᒋᐊᓪᓛᓂᖃᑦᓯᐊᓗᓂ. 

3.4. ᑐᖕᖓᕕᓕᐅᕐᓂᖅ ᖃᓄᐃᓗᕈᓯᐅᓂᐊᕐᑐᓂᑦ ᐱᒍᑦᔨᒍᑎᓂᑦ 

ᐃᓗᕐᕈᓯᐅᑉ ᐊᑦᑕᓀᑦᑐᒥᓐᓂᖓ ᐱᒍᑦᔨᓂᕐᒥ ᐱᒋᐊᕐᓂᖃᕐᖁᖅ ᓄᓇᕕᒻᒥ ᐱᕙᓪᓕᐊᑎᑦᓯᓂᒃᑯᑦ 

ᓯᕗᓪᓕᖏᓐᓂᑦ ᑐᑭᓕᕇᑦᑐᓂ ᐃᓄᓐᓂᑦ ᐱᓇᓱᑦᑎᒪᕆᖃᕐᓂᑎᒍᑦ, ᑭᓯᐊᓂ ᐃᓕᓐᓂᐊᑎᑕᐅᒻᒥᓗᑎᑦ 

ᐃᓄᑐᐃᓐᓇᐅᖏᑦᑐᑦ ᐱᓇᓱᑦᑏᑦ. ᐱᒻᒪᕆᐅᕗᖅ ᐃᑉᐱᒋᓗᒍ ᐃᓄᑐᐃᓐᓇᐅᖏᑦᑐᑦ ᐱᓇᓱᑦᑎᒪᕇᑦ ᐱᓇᓱᑦᑐᑦ 

ᐱᒍᑦᔨᕕᒻᒥ ᐃᓗᕐᕈᓯᒥ ᑐᑭᓯᒪᓯᓲᖑᓂᖏᑦ, ᑕᑯᓐᓇᓱᑎᑦ ᐃᓗᕐᕈᓯᐅᑉ ᖃᓄᐃᓕᖓᓂᖏᓐᓂᑦ 

ᐱᒍᑦᔨᕕᓐᓂᑦ ᐱᓇᓱᕝᕕᒥᓂ, ᐊᒻᒪᓗ ᐃᓗᕐᕈᓯᖓᓂᒃ ᓄᓇᓕᒻᒥ ᐱᒍᑦᔨᔭᒥᓂ. ᑭᓯᐊᓂᓕ, ᐃᓅᖃᑎᒌᓄᑦ 

ᐃᓚᐅᓕᕐᑎᓂᖅ ᓴᐳᑦᔨᔭᐅᓯᒪᒋᐊᖃᕐᖁᖅ ᐋᕐᕿᓱᕐᑕᐅᓗᑎᓗ ᐱᒍᑦᔨᕕᐅᑉ ᐃᓂᓪᓚᖓᒍᓯᖓᓄᑦ ᐃᑲᔪᕐᑏᑦ 

ᑐᑭᓯᒪᓕᐅᒥᓂᐊᕐᒪᑕ ᐃᓗᕐᕈᓯᒥᒃ. 

3.4.1. ᐅᑭᐅᕐᑕᑐᓕᐊᓚᐅᕋᑎᒃ ᐃᓕᓐᓂᐊᑎᑕᐅᓂᖅ 

ᑖᓐᓇ ᐃᓕᓐᓂᐊᕋᑦᓴᖅ 2016ᒥ ᓄᐃᑕᐅᓐᓂᖁᖅ ᐱᒍᑦᔨᕕᖓᓄᑦ ᐱᓇᓱᑦᑎᓕᕆᓂᕐᒥ, 

ᐃᓚᐅᓕᕐᑎᓯᒐᓱᑦᓱᑎᑦ ᓄᑖᓂᑦ ᐱᓇᓱᑦᑎᓂᑦ ᐱᓇᓱᕝᕕᒥᓄᑦ, ᐃᓅᖃᑎᒌᓄᑦ ᓄᓇᓕᒻᒧᓗ. ᐃᓕᓐᓂᐊᓂᖅ 

ᓯᕕᑐᓂᖃᓲᖑᕗᖅ ᐅᓪᓗᓂᑦ ᐱᖓᓱᓂᑦ, ᓯᕗᓪᓕᖓᓂ ᐅᓪᓗᒥ ᐃᓄᐃᑦ ᐃᓗᕐᕈᓯᖓᓄᓕᖓᔪᓂᑦ 

ᐃᓕᓐᓂᐊᑎᑕᐅᓲᖑᕗᑦ, ᐃᓕᓐᓂᐊᑎᑕᐅᑦᓱᑎᑦ ᖃᐅᔨᒪᔭᐅᑦᓯᐊᑐᖅ ᐃᓄᒃ ᐃᓕᓐᓂᐊᑎᑦᓯᒍᓐᓇᓂᖓ. 

ᐃᓕᓐᓂᐊᑐᑦ ᐃᓕᓲᖑᕗᑦ ᐊᑐᕈᓐᓇᓂᐊᖕᑕᒥᓂᒃ ᐱᓇᓱᒐᕐᒥᓂ ᐊᒻᒪᓗ ᐃᓅᓯᕐᒥᓂ ᐃᑲᔪᕐᓯᓂᐊᕐᑐᓂᑦ 

ᐃᓚᐅᓕᕐᑎᓗᑎᑦ ᓄᓇᓕᒻᒧᑦ. ᐃᓕᓐᓂᐊᓂᖅ ᓄᐃᑕᑎᑦᓯᔪᖅ ᑐᑭᓯᒪᔭᐅᒋᐊᓕᓐᓂᑦ ᐱᒻᒪᕆᐅᔪᓂᑦ 

ᐊᑑᑎᔭᐅᖃᑦᑕᓯᒪᔪᓂᑦ ᓱᕐᕃᒍᑎᕕᓂᖏᓐᓂᓗ ᐅᓪᓗᒥᐅᓕᕐᑐᖅ ᖃᐅᑕᒫᑦ ᐃᓅᓯᖏᓐᓂᑦ ᓄᓇᓖᑦ. 

ᑐᖓᓕᐊᓂ ᐅᓪᓗᖓᓂ ᐃᓗᕐᕈᓯᖃᑎᒌᖕᖏᑐᑦ ᑐᑭᓯᒪᖃᑎᒋᒍᑎᒋᒍᓐᓇᑕᖏᓐᓂᑦ ᐃᓕᓐᓂᐊᑎᑕᐅᓲᖑᕗᑦ, 

ᐱᖓᔪᖓᓂ ᐅᓪᓗᖓᓂ ᐃᓕᓐᓂᐊᑎᑕᐅᑦᓱᑎᑦ ᖃᓄᐃᓕᖓᒐᓱᓐᓂᖏᓐᓂᑦ ᐃᓗᓯᓕᕆᓂᕐᒥ 

ᐃᓄᓕᕆᓂᕐᒥᓗ ᐱᒍᑦᔨᕕᖓ ᓄᓇᕕᒻᒥ. 

3.4.2. ᐃᓕᓐᓂᐊᕆᐊᓪᓛᑎᑦᓯᓂᖅ ᐱᓇᓱᖃᑎᒋᓐᓂᓄᓕᖓᔪᓂᑦ 

ᐃᓕᓐᓂᐊᓂᖅ ᓴᐳᑦᔨᓂᕐᒧᑦ ᐃᓅᖃᑎᒌᓐᓂᒥᒃ ᐃᓕᑕᕆᔭᐅᒍᑎᑖᕐᕈᑎᐅᓱᖑᕗᖅ ᐃᓕᓐᓂᐊᕕᒻᒪᕆᒥ 

ᐃᓕᓐᓂᐊᓂᕐᒧᑦ ᓄᐃᑕᐅᓐᓂᖁᑦ ᐱᓇᓱᖃᑎᖃᕐᓱᑎᑦ ᐃᓕᓐᓂᐊᕕᒻᒪᕆᖓᓂᒃ ᒪᕆ ᕕᒃᑐᕃᖕ, ᓄᓇᕕᒻᒥ 

ᐃᓕᓐᓂᐊᓱᑎᑦ, ᐃᓚᐅᔪᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᖓᓄᑦ ᐱᓇᓱᒐᕐᑖᓂᕐᒧᑦ 

ᐃᓗᓯᓕᕆᓂᕐᒥ ᐱᒍᑦᔨᕕᓐᓂ ᓄᓇᕕᒻᒥ. 

ᐱᔭᕆᕈᑎᑖᕐᓯᒪᔪᑦ ᐃᓕᓐᓂᐊᕕᒻᒪᕆᒻᒥ ᐃᓕᑕᕆᔭᐅᒍᑎᑖᕐᓯᒪᔪᑦ ᑐᑭᓯᒪᖃᑎᒌᒍᓐᓇᓯᐊᕐᓂᒥ 

ᐃᓕᑦᑕᕕᓂᕐᒥᓂᒃ ᐊᑐᕈᓐᓇᓂᐊᕐᑐᑦ ᐃᑲᔪᕐᓯᓗᑎᑦ ᐱᓇᓱᖃᑎᒌᓐᓂᐅᔪᓂᑦ ᐱᓇᓱᕝᕕᒥ ᐃᓱᒪᒃᑯᑦ 

ᐃᓅᖃᑎᒌᓄᓕᖓᔪᓂᑦ ᐃᑲᔪᕐᓯᓂᕐᓂ ᑯᐯᒃ ᑕᕐᕋᖓᓂ. ᐃᑦᔭᕋᑦᓴᓯᐊᖑᓗᑎᑦ ᐃᓄᓕᕆᓂᕐᒥ 

ᐱᒍᑦᔨᒍᑎᓂᑦ (ᓯᕗᓪᓕᖏᓐᓂᑦ ᑐᑭᓕᕆᑦᑐᓂ ᐅᕝᕙᓗᓐᓃᑦ ᐃᓅᓱᑦᑐᐃᑦ ᓴᐳᒻᒥᔭᐅᓂᖏᑦᑕ ᐱᒍᑦᔨᕕᖓᓂ), 

ᐅᕝᕙᓗᓐᓃᑦ ᐱᒍᑦᔨᕕᒻᒥ ᐃᕕᕐᑎᓯᕕᒻᒥ ᐱᒍᑦᔨᒍᑎᓂᑦ ᐃᓅᓱᑦᑐᓂᑦ ᐅᖁᒣᑦᑐᑯᕐᑐᓂᑦ, 

ᐱᔭᕆᕈᑎᑖᕐᓯᒪᔪᖅ ᓇᓗᓀᕐᓯᒍᓐᓇᓂᐊᕐᑐᖅ ᑐᑭᓯᒪᔭᐅᒋᐊᓕᓐᓂᑦ ᐱᐊᕋᐅᑉ ᐱᐅᓯᖏᓐᓄᓕᖓᔪᓂᑦ. ᐃᓄᒃ 

ᐋᕐᖀᒋᐊᕈᓐᓇᓗᓂ ᐃᑲᔪᕐᓯᒍᑎᒋᒐᓱᑦᑕᒥᓂᑦ ᐃᑉᐱᒋᔭᖃᕐᓗᓂ ᑭᖕᖑᒪᖏᔭᐅᔪᓂᑦ ᓲᓱᑦᓴᓗᓂ 

ᐃᑲᔪᕐᓯᒍᓯᕐᓂᑦ ᐊᒻᒪᓗ ᑲᒪᒋᔭᑦᓴᔭᖏᓐᓂᑦ ᐊᒥᓱᐃᖑᔪᑦ ᐱᓇᓱᖃᑎᒌᑦᑐᑦ. ᐱᔭᕇᕈᑎᑖᕐᓯᒪᔪᖅ  

ᐅᐃᒪᓇᕐᓯᔪᖃᕐᐸᑦ, ᐊᑐᕈᓐᓇᓂᐊᕐᑐᖅ ᐱᓀᓗᑕᓂᑦ ᐋᕐᕿᒋᐊᕋᓱᒍᑎᓂᑦ ᑐᑭᓯᒪᖃᑎᒌᓐᓂᓄᓕᖓᔪᓂᑦ 

ᖃᓄᐃᓗᕈᑎᑦᓴᐅᒍᓐᓇᑐᓂᑦ ᖃᓄᐃᓗᕈᑎᑦᓯᐊᓂᑦ ᐊᑐᖏᓐᓇᓗᓂ ᓴᐳᒻᒥᓗᓂ ᓇᒻᒥᓂᖅ 

ᖃᓄᐃᖕᖏᓯᐊᕆᐊᖃᕐᓂᒥᓂᒃ.  

4. ᐃᓱᓕᒍᑎᒃ ᐅᓐᓂᑑᑎᓕᐅᕈᑏᓗ 

 "ᐃᓄᐃᑦ ᑐᑭᑕᕐᑎᐅᒋᐊᖃᕐᖁᑦ ᐃᓅᖃᑎᒌᖑᔪᑎᒍᑦ 

ᖃᓄᐃᓕᖓᓂᑦᓴᒥᓂᑦ ᐱᒍᑦᔨᒍᑎᒥᓂᓗ. 

ᐸᕐᓀᕈᑎᖃᕆᐊᖃᕐᖁᑦ ᓄᐃᑦᓯᓗᑎᓗ ᐃᓗᓕᖏᓐᓂᑦ 

ᐱᓇᓱᑦᑕᐅᓂᐊᕐᑐᓂᑦ ᐱᒍᑦᔨᒍᑎᐅᓂᐊᕐᑐᓂᓗ ᓄᓇᖁᑎᖓᓂ. 

ᐱᓇᓱᑦᑎᒪᕇᑦ ᐊᐅᓚᑦᓯᔩᓗ ᓯᓚᑎᑦᑎᓂ ᐱᓯᒪᔪᑦ ᐃᓚᐅᕗᑦ 

ᐃᓄᐃᑦ ᐃᑲᔪᕐᓯᔭᐅᒍᑎᒋᓂᐊᕐᑕᖏᓐᓂ. ᑕᒪᐅᖓ 

ᑎᑭᒋᐊᖃᕐᖁᑦ ᓴᐳᒻᒥᒋᐊᕐᑐᓗᑎᑦ ᐅᕙᑦᑎᓂᑦ 

ᑎᑭᐅᑎᒍᓐᓇᓯᓂᐊᕋᑦᑕ ᑐᕌᒐᕗᓐᓄᑦ". 

(ᒥᓂ ᑯᕃ, ᑲᒪᔨᒻᒪᕆᒃ, ᓄᓇᕕᒻᒥ ᐃᓗᓯᓕᕆᓂᕐᒥ 

ᑲᑎᒪᔨᒃᑯᓂ) 

ᑐᑭᓯᓇᑦᓯᐊᑕ: ᐊᐅᓚᑦᓯᔩᑦ ᐱᓇᓱᑦᑎᒪᕇᓗ ᓄᓇᕕᐅᑉ ᓯᓚᑖᓂ ᐱᓯᒪᔪᑦ ᐃᓚᐅᒋᐊᖃᕐᖁᑦ ᑕᑯᓐᓇᐅᔮᕐᑕᕗᑦ 

ᓯᕗᒧᐊᒋᐊᓪᓚᕈᓐᓇᓂᐊᕐᒪᑦ ᓯᕗᒧᐊᑦᑎᑕᐅᓗᑎᑦ ᑐᑭᑖᕆᔨᓄᑦ ᓄᓇᕕᒻᒥ ᐃᓗᓯᓕᕆᓂᕐᒥ 

ᑲᑎᖕᖓᔨᖏᓐᓄᑦ. ᓯᕗᒧᐊᒐᓱᒃᑯᒍᑦ ᓄᓇᓕᓕᒫᓂ ᑕᑯᓐᓇᐅᔮᕐᑕᖓᓂ ᑐᖕᖓᕕᖃᕐᓱᑕ ᓄᓇᕕᒻᒥ 

ᐃᓗᓯᓕᕆᓂᕐᒥ ᐱᒍᑦᔨᕕᖓᓂ, ᓄᐃᑕᑎᑦᓯᐊᑕᕗᑦ ᑕᒡᒐᓂ ᓀᓪᓕᑎᕐᓯᒪᔪᒥ ᑐᑭᓯᓇᕐᑎᓯᒍᑎᒥᒃ, ᑖᓐᓇᓗ 

ᑕᑯᓐᓇᐅᔮᕐᑕᕗᑦ ᓯᕗᓪᓕᐅᕗᖅ ᐃᓂᓪᓚᖓᒍᓯᓕᐅᕐᓂᓂᑦ ᖃᓄᐃᓗᕈᑎᑦᓴᓕᐅᕐᓂᓂᕐᓗ ᑲᔪᓯᓕᕐᑎᑕᐅᒪᔪᓂᑦ 

ᐊᒥᓱᒐᓚᓐᓂ ᐊᕐᕌᒍᓕᕐᑐᓂ. 

ᐃᓕᓐᓂᐊᑎᑦᓯᒋᐊᓪᓛᓂᖅ ᐃᓄᓐᓂᑦ ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑎᒪᕆᐅᓂᕐᒥᓗ ᐱᔭᕆᐊᑐᔪᑲᓪᓚᐅᕗᖅ 

ᑕᒫᓂ, ᑖᕗᖓᐅᓕᔪᒥᒃ ᓄᓇᕕᒻᒥᐅᓄᑦ ᓇᒻᒥᓂᕆᔭᐅᔪᒥᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ. 

ᑕᒪᑦᓱᒥᖓᓕ, ᐱᒻᒪᕆᐅᕗᖅ ᐅᖃᕆᐊᓪᓚᓗᑕ ᐃᓄᐃᑦ ᐊᐅᓚᑦᓯᔨᐅᓂᕐᒥᒃ ᐃᓕᓐᓂᐊᑎᑕᐅᒋᐊᓪᓛᕆᐊᖃᕐᖁᑦ 

ᓄᓇᕕᒻᒥ, ᐱᓇᓱᖃᑎᖃᕐᓗᑎᑦ ᒥᑭᐊᓪ ᐃᓕᓐᓂᐊᕕᕐᔪᐊᖓᓂᒃ. ᐃᓕᑕᕆᔭᐅᔪᖅ ᐃᓕᓐᓂᐊᒐᑦᓴᖅ 

ᐱᓇᓱᑦᑎᓕᒫᓄᓕᖓᔪᖅ ᐱᒍᑦᔨᕕᒻᒥ, ᐃᓚᐅᑎᓪᓗᒋᑦ ᓄᓇᓕᒻᒥ ᑎᒥᐅᔪᑦ. ᓯᕗᓂᕐᒥ ᓯᕗᓕᕐᑎᐅᓂᐊᕐᑐᑦ 

ᐱᒍᑦᔨᕕᕗᓐᓂᑦ ᐃᓕᓐᓂᐊᑎᑕᐅᕗᑦ ᑖᒃᑯᑎᒎᓇ ᐃᓕᓐᓂᐊᑕᐅᔪᑦᓴᑎᒍᑦ. 

ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐱᒋᐊᕐᑎᓯᓯᒪᓕᕐᖁᑦ ᑐᖕᖓᕕᐅᓂᐊᕐᑐᓂᑦ ᖃᓄᐃᓗᕈᓯᐅᓂᐊᕐᑐᓄᑦ 

ᑲᒪᒋᐊᕈᑎᐅᒍᓐᓇᓂᐊᕐᑐᓂᑦ ᐱᔭᕆᐊᑐᔪᑲᓪᓚᓂᑦ ᐱᓀᓗᑕᐅᔪᓂᑦ. ᑖᓐᓇ ᑕᑯᓐᓇᑕᐅᔪᖅ 

ᓄᐃᑕᐅᒪᓗᐊᖕᖑᐊᑐᖅ ᓄᓇᓕᓕᒫᓄᓕᖓᔪᓂᑦ ᖃᓄᐃᓗᕈᑎᑦᓴᓕᐊᕕᓂᕐᓂ ᐸᕐᓀᑕᐅᒪᔪᓂ 2018-

2025ᒧᓕᖓᔪᓂᑦ, ᐊᖏᖃᑎᒌᒍᑎᒥᓗ, ᑮᓇᐅᔭᕐᑐᓂᕐᒥ ᑐᖕᖓᕕᐅᓂᐊᕐᑐᑦ, ᐊᒻᒪᓗ 

ᑮᓇᐅᔭᕐᑑᑎᑦᓴᓕᐊᕕᓃᑦ ᐱᒍᓐᓇᓯᑎᑦᓯᒋᐊᓖᑦ ᐱᓇᓱᑦᑕᐅᒐᓱᑦᑐᓂᑦ. ᖃᓄᐃᓗᕈᑎᑦᓴᓕᐊᕕᓃᑦ 

ᐸᕐᓀᑕᐅᒪᔪᑦ ᓇᓗᓀᕐᓯᕗᑦ ᑕᓪᓕᒪᓂᑦ ᐱᕙᓪᓕᐊᑕᐅᔪᑦᓴᓂᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 

ᐱᒍᑦᔨᒍᑎᓂᑦ: 

 ᓲᖑᓯᐅᒥᑎᑦᓯᓂᖅ ᖃᓄᐃᓗᕈᑎᕗᓐᓂᑦ ᓯᕗᕐᖐᒐᓱᓐᓂᓄᑦ, ᓄᐃᑕᑎᑦᓯᓂᕐᓄᑦ ᓴᐳᒻᒥᓂᕐᓂᓗ 

ᐃᓗᓯᕐᓱᓯᐊᕐᓂᒥᒃ; 

 ᐊᑐᐃᓐᓇᐅᓕᐅᒥᑎᑦᓯᓂᖅ ᓯᕗᓪᓕᖏᓐᓂ ᑐᑭᓕᕆᑦᑐᓂᑦ ᐱᒍᑦᔨᒍᑎᓂᑦ ᐊᑐᓂ ᓄᓇᓕᓐᓂ; 

 ᐱᒍᑦᔭᐅᒍᓐᓇᓯᓗᑎᑦ ᐱᓪᓗᑯᒋᐊᓕᑎᒍᑦ ᐱᒍᑦᔨᒍᑎᓄᑦ ᓄᓇᕕᒻᒥ; 

 ᓄᐃᑦᓯᓗᑎᑦ ᑲᔪᓯᓕᕐᑎᑕᐅᑎᑦᓯᓗᑎᓗ ᐃᓄᐃᑦ ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ; 

 ᓄᐃᑦᓯᓗᑎᑦ ᐱᓇᓱᑦᑎᖃᕐᓂᒧᓕᖓᔪᓂᑦ, ᐱᖁᑎᓕᕆᓂᖅ, ᓄᑖᖑᓂᕐᓴᓂᑦ, ᖃᕆᑕᐅᔭᓕᕆᓂᕐᑎᒍᑦ 

ᑮᓇᐅᔭᖃᕐᑎᓯᓂᒃᑯᓗ. 

ᐃᓂᓪᓚᖓᒍᓯᖓᓂᑦ ᖃᓄᐃᓗᕆᐊᒍᓰᑦ ᓄᐃᑕᑎᑕᐅᔪᑦ ᓀᓪᓕᑎᕐᓯᒪᔪᒥᑦᑐᑦ ᖃᓕᕇᖕᖏᓚᑦ ᐃᓇᖐᒐᑎᓗ 

ᖃᓄᐃᓗᕆᐊᒍᑎᑦᓴᓕᐊᕕᓂᕐᓂᑦ ᓇᓗᓀᕐᑕᐅᒪᔪᓂᑦ ᓄᓇᓕᓕᒫᓂ ᖃᓄᐃᓗᕆᐊᒍᑎᑦᓴᓕᐊᕕᓂᕐᓂᑦ 

ᐸᕐᓀᑕᐅᒪᔪᓂᑦ: ᐊᓯᑦᔩᒋᐊᓪᓚᕆᒐᓱᑦᑐᑦ ᖃᓄᖅ ᓄᓇᕕᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥ ᐱᒍᑦᔨᕕᖓ 

ᐃᓂᓪᓚᑎᕐᓯᒪᓂᖓᓂᒃ, ᑖᕗᖓᐅᓕᒍᓐᓇᓂᐊᕐᐸᑦ, ᓈᒻᒪᓈᕐᓗᓂ, ᓇᒻᒥᓂᕆᔭᐅᓗᓂᓗ ᓄᓇᕕᒻᒥᐅᓄᑦ. 

ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᑖᑦᓱᒥᖓ ᑲᔪᓯᑎᑦᓯᒍᓐᓇᖏᓪᓚᑦ ᐃᑲᔪᕐᓯᔭᐅᑦᓯᐊᖏᒃᑯᑎᑦ 

ᓴᐳᒻᒥᔭᐅᖕᖏᑯᑎᑦ ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ, ᐃᓚᐅᑎᓪᓗᒋᑦ 

ᑲᕙᒪᒥ ᐱᓇᓱᖃᑎᑦᓴᔭᖏᑦ. 

 

4.1. ᐅᓐᓂᑑᑎᓕᐊᖑᔪᑦ: 

 ᓄᐃᑦᓯᓗᑎᑦ ᖃᓄᐃᓗᕈᓯᓪᓚᕆᐅᖃᑦᑕᓂᐊᕐᑐᓂᑦ ᐃᓄᐃᑦ ᖃᐅᔨᒋᐊᕐᕕᐅᓯᒪᒋᐊᖃᕐᓂᖏᑦ 

ᐱᖁᔭᖕᖑᐸᓪᓕᐊᔪᓂᑦ ᒪᓕᒐᖕᖑᐸᓪᓕᐊᔪᓂᓗᓐᓃᑦ ᓱᕐᕃᑐᐃᓐᓇᕆᐊᓕᓐᓂᑦ ᐊᑐᐃᓐᓇᐅᓂᖏᓐᓂᑦ, 

ᐱᑦᓯᐊᓂᖏᓐᓂᑦ, ᑲᔪᓯᑎᑕᐅᓂᖏᓐᓂᑦ ᐅᕝᕙᓗᓐᓃᑦ ᐃᓗᕐᕈᓯᖅ ᐊᑦᑕᓀᑦᑐᒥᒋᐊᖃᕐᓂᖓᓂ ᐱᒍᑦᔨᒍᑎᓂᑦ; 

 ᓴᐳᑦᔨᓗᑎᑦ ᓱᓕᑦᓯᐊᑐᓂᑦ ᖃᓄᐃᓗᕈᑎᐅᓂᐊᕐᑐᓂᑦ ᐋᕐᖀᒋᐊᕐᓂᒥᒃ ᐊᓯᑖᕆᓂᕐᒥᒃ ᐱᖁᔭᐅᒋᕐᑐᐃᑦ 

ᑐᖕᖓᕕᖏᓐᓂᑦ; 

 ᐃᓱᓕᕝᕕᓴᓕᐅᕐᓗᑎᑦ ᐊᒻᒪᓗ ᒪᓕᑦᑕᐅᓗᑐᒋᐊᓕᓕᐅᕐᓗᑎᑦ ᓄᐃᑦᓯᒍᑎᐅᓂᐊᕐᑐᓂᑦ 

ᖃᓄᐃᓗᕈᑎᑦᓴᓂᑦ ᖃᓄᐃᓕᖓᒋᐊᕈᑎᐅᒍᒪᔪᓂᑦ ᖃᓄᐃᓗᕈᑎᑦᓴᓂᓗ ᐱᖁᔭᖅ 21ᒥ; 

 ᐃᓕᑕᕐᓯᓗᑎᑦ ᐱᓇᓱᒉᑦ ᑌᔭᐅᒍᓯᖏᑦ ᐊᑐᕐᑕᐅᒍᓐᓇᑐᑦ ᓄᓇᕕᒻᒥ ᓄᐃᑕᑎᑦᓯᒍᑎᐅᓗᓂ 

ᓄᐃᕙᓪᓕᐊᔪᓂᑦ ᓯᕗᓪᓕᒥ ᑐᑭᓕᕆᑦᑐᓂ ᐱᓇᓱᑦᑎᒪᕆᓐᓂᑦ ᐃᓄᓐᓂᑦ; 

 ᑎᓕᔨᒍᑎᖃᕐᓗᑎᑦ ᐃᓕᓐᓂᐊᑎᑦᓯᒋᐊᓪᓛᓂᕐᒥᒃ ᓄᐃᑦᑕᑎᑦᓯᔪᓂᑦ ᐃᑉᐱᒍᓱᑦᓯᐊᓂᕐᒥᒃ, 

ᐱᒍᓐᓇᓯᑦᓯᐊᓂᕐᒥᒃ ᐊᒻᒪᓗ ᐃᓗᕐᕈᓯᒥᒃ ᐊᑦᑕᓀᑦᑐᒥᑎᑦᓯᓂᕐᒥᒃ ᐃᓕᓐᓂᐊᕕᒻᒪᕆᓂ ᐃᓕᓐᓂᐊᕕᕐᔪᐊᓂᓗ 

ᐃᓕᓐᓂᐊᑕᐅᔪᓂᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ; 

 ᐃᓚᐅᑎᑦᓯᓗᑎᑦ ᐃᓕᓐᓂᐊᓂᓕᕆᔨᒃᑯᓂᑦ ᐱᒋᐊᕐᑎᓯᑎᓪᓗᒋᑦ ᐱᓇᓱᑦᑎᐅᓂᕐᒧᑦ 

ᐱᓇᓱᑦᑎᒪᕆᐅᓂᕐᒧᓗ ᐃᓕᓐᓂᐊᕋᑦᓴᓂᑦ ᓄᓇᕕᐅᑉ ᓄᓇᖁᑎᖓᓂ; 

 ᐃᓕᑕᕐᓯᓗᑎᑦ ᐅᐃᒪᓇᕐᑐᓕᕐᓂᖓᓂᒃ ᓄᓇᓕᓕᒫᓄᓕᖓᔪᒥᒃ ᐋᓐᓂᐊᕕᑦᑕᕆᐊᖃᕐᓂᖓᓂᒃ 

ᓄᓇᕕᒻᒥ; 

 ᑲᔪᓯᑎᑦᓯᓗᑎᑦ 2018-2025ᒧᓕᖓᔪᓂᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐊᖏᖃᑎᒌᒍᑎᖓᓂᒃ 

ᒫᓐᓇᓴᐅᑎᒋᐅᒍᓐᓇᕕᓕᒫᖓᒍᑦ, ᐃᓚᐅᒻᒥᑎᓗᒍ ᑮᓇᐅᔭᖃᕐᑎᓯᓂᕐᒧᑦ ᑐᖕᖓᕕᐅᓂᐊᕐᑐᑦ. 

 ᓴᐳᑦᔭᐅᓯᐊᕐᓗᑎᑦ ᑐᕐᖃᑕᕐᕕᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ 

ᓄᓇᖃᕐᖄᓯᒪᔪᓕᕆᕕᒻᒥ ᐊᓪᓚᕕᖓᓄᑦ; 

 ᐃᓚᐅᒋᐊᖃᕐᖁᑦ ᑐᕐᖃᑕᕐᕕᖓ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ ᐱᓇᓱᑦᑎᖏᑦ, 

ᓇᓪᓕᖏᓐᓂ ᐳᕐᑐᓕᕆᑦᑐᒐᓗᐊᕐᐸᑕ, ᖃᐅᔨᒪᑦᓯᐊᓂᐊᕋᑦᑕ ᐱᖁᔭᖏᓐᓂᑦ ᐃᓄᓐᓄᓕᖓᔪᓂᑦ, ᐱᓗᐊᕐᑐᒥ 

ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒋᒍᑎᖓᓄᓕᖓᔪᓂᑦ.  

